
Il-Minuti tas-Seduta Nru. 20 li saret fl-24 ta’ Jannar, 2005  ġew konfermati.

IL-BIOTEKNOLOĠIJA F’MALTA U D-DRITTIJIET TAL-BNIEDEM (KONTINWAZZJONI)

Il-Kumitat irriżuma mill-24 ta’ Jannar, 2005 id-diskussjoni fuq dan is-suġġett.

  THE CHAIRMAN (Onor. Clyde Puli): Illum se nkomplu bid-diskussjoni dwar il-bioteknoloġija f’Malta u d-drittijiet tal-bniedem. S’issa diġa’ smajna numru ta’ preżentazzjonijiet u llum għandna magħna lil Dr Frank Portelli, lil Mr George Buttigieg u lil Mr Mark Formosa biex jagħmlu l-preżentazzjoni tagħhom dwar is-suġġett. 

Aħna nixtiequ nisimgħu ftit l-veduti tagħkom dwar jekk għandux ikun hemm xi tip ta’ regolamentazzjoni f’dan is-settur. Jiena nixtieq li tagħmlu preżentazzjoni ta’ madwar 20 minuta u mbagħad  tagħtuna ċans biex aħna, bħala membri tal-kumitat, nagħmlu xi domandi. Insejjaħ lil Dr Portelli biex jagħmel il-preżentazzjoni tiegħu.

  DR. FRANK PORTELLI (Director and Chief Executive Officer of St. Philip’s Hospital): L-ewwelnett nirringrazzjak talli stedintni għal din il-laqgha. Jien ġejt hawnhekk fil-kapaċita` tiegħi personali. Jien tabib, ili li kkwalifikajt mill-1969 u jiena surgeon ukoll. Barra minnhekk jien ukoll direttur u chief executive officer ta’ St Philip’s Hospital, u mill-ewwel irrid niddikjara li aħna, bħala sptar, għandna interess f’dan is-suġġett.  Infatti f’Diċembru kellna ħafna diskussjonijiet ma’ nies li huma interessati f’dan is-suġġett u qegħdin fi stadju fejn se nwaqqfu kumpannija bl-isem ta’ Just Life. Għażilna dan l-isem apposta għax din se tkun kumpannija li se tgħin lil dawk in-nies li għandhom problema fil-fertilita`. F’din il-kumpannija aħna se jkollna bejn wieħed u ieħor xi 20%, jista’ jkun ftit inqas jew ftit iktar, u se jkun hemm ukoll interess minn tobba barranin, fosthom il-professur Cittadini li hu magħruf sewwa f’dan il-qasam. Dan huwa wieħed mil-leading lines f’dan il-qasam u fil-fatt il-kulleġġ ta’ l-obstetrics u gynaecology Taljan onorah bħala l-bniedem li f’dawn l-aħħar għaxar snin għamel l-aktar għall-avvanz fl-obstetrics u fil-gynaecology fl-Italja.  Ovvjament konna għamilna wkoll diskussjoni fuq l-etika. Konna bgħatna ħafna inviti u ġew madwar 120 tabib għal din id-diskussjoni. Pero’ kien hemm nuqqas ta’ parteċipazzjoni mid-dipartiment u anke min-naħa ministerjali. Din qed ngħidha bħala background. Din il-kumpannija li qed insemmi mhux se titwaqqaf biex tgħin biss lil Maltin, imma se tipprova wkoll tgħin lill-barranin, speċjalment Taljani. Aħna naħsbu li hawn numru kbir ta’ nies li għandhom bżonn din l-għajnuna. Ħafna minn dawn in-nies, kemm minn Sqallija kif ukoll minn Malta isiefru u jmorru lejn postijiet bħal Belgium, eċċ.  Wieħed irid jgħid ukoll li ċerta teknoloġija li ma teżistix f’Malta teżisti f’dan il-grupp ta’ tobba Taljani. Aħna naħsbu li nistgħu nikkwalifikaw ukoll għal dik li jgħidulha transfer of technology u b’hekk nkunu nistgħu nikkwalifikaw għall-fondi mill-Ewropa.  

Ovvjament is-suġġett tal-bioetika u d-dritt tal-bniedem huwa suġġett delikat ħafna u jien nixtieq nibda biex ngħid li we do not have all the answers.  M’hawn ħadd fid-dinja li jaf r-risposti kollha u dan ma jgħoddx biss għalina t-tobba Maltin, imma qed ngħidha b’mod universali. Pero` xi minn daqqiet ikollna l-answers u ma nindunawx li għandna l-answers. Tiġini f’moħħi mill-ewwel l-kwestjoni tas-siamese twins għax f’dan il-każ li kien miss qalb kulħadd kien hemm diffikulta’ kbira. Saħanstra kelli tobba Ingliżi ħbieb tiegħi li kienu jċempluli u jistaqsuni x’qed isir fuq dan il-każ. Kienet deċiżjoni iebsa u ta’ qsim ta’ qalb għax taf li hemm ċans kbir li se tmutlek waħda minnhom. Pero’ l-iskop prinċipali ma kienx li tmut waħda minnhom, imma li  ssalva lill-oħra.  Kien ċar li t-tnejn ma jistgħux jgħixu u t-tobba qalu li din kienet deċizjoni diffiċli li fl-opinjoni tiegħi ġiet misinterpretata kompletament. Hawnhekk irrid ngħid li kellna żewġ każijiet fejn żewġ nisa, Fedrizzi u Molla,  - waħda mietet issa u l-oħra mietet ftit taż-żmien ilu u l-Papa għamilha qaddisa -  iddeċiedew li jmutu biex isalvaw it-tarbija. Mela l-Papa lil waħda minnhom għamilha qaddisa għax hi għażlet li tmut hi biex issalva lit-tarbija. Jiġifieri tista’ tieħu deċiżjoni fejn taf li int se tmut żgur u lill-oħra se ssalvaha.  U lill-oħra li mietet xi ħmistax ilu se jagħmilha qaddisa malajr. Jiġifieri meta jkun hemm deċiżjoni diffiċli, hija diffiċli. Qisu għandek żewġt itfal li t-tnejn tħobbhom daqs id-dawl ta’ għajnejk u qed jgħerqu t-tnejn u inti trid tagħmel deċiżjoni għax wieħed biss tista’ ssalva minnhom. Jew jegħrqu t-tnejn jew tagħmel din id-deċiżjoni.  Issa lil min minnhom  se ssalva? Inti trid tipprova tieħu  deċiżjoni biex issalva wieħed minnhom. Jien kont qrajt x’qal il-kardinal O’Connor fuq il-każ tas-siamese twins li kien għamel kritika feroċi. Imma mbagħad għamel back-tracking meta ġie f’Ottubru u mar jaraha u qal li dak iż-żmien deherlu li l-law of double effect, li inti tagħmel ħaġa u mbagħad joħroġ l-effett li ma kienx mixtieq, ma kenitx tgħodd. Iva, kultant ikun hemm konflitt - din qalha l-Papa riċentement - bejn ix-xjenza u t-twemmin.  Pero’ s’issa jidher li x-xjenza finalment uriet, imma trid tkun cool mhux.... Aħna hawn Malta l-affarijiet neħduhom jew nejja jew maħruqa. Din m’hijiex hekk. M’hemmx a clear cut decision, a clear opinion. Inti trid tistudja u mbagħad on balance trid tgħid: Jien naħseb hekk.

Jiena naħseb li huwa importanti ħafna li tisimgħu - kif qed tagħmlu - lit-tobba, lill-professuri, lix-xjenzjati u anke nies oħrajn li huma interessati fis-suġġett li għandhom expertise f’dan il-qasam. Jien u tiela’ kont qed naħseb li qisu kull għaxar snin - jien ili 35 years li sirt tabib -  jirdoppju l-knowledge tagħna.   Jiġifieri f’35 sena tela’ b’għaxar darbiet u biex iżżomm ruħek up-to-date huwa diffiċli. Allura mhux it-tobba kollha qegħdin up-to-date f’dan is-suġġett.  Imma hawn tobba li huma up-to-date u intom għażiltu numru ta’ tobba li jidhru li huma up-to-date għax tinduna anke minn dak li qed jgħidu, pero’ rridu noqogħdu attenti mill-allarmiżmu.  Tisma’ nies jitkellmu b’mod qisu li aħna t-tobba se noħolqu xi mostri, isemmullek il-eugenics u anke l-clons. Dan mhux minnu, it-tobba mhux hekk iridu jagħmlu. Min qiegħed f’din ix-xjenza llum irid jipprova jgħin lil dawk in-nies li għandhom dritt ikollhom familja, pero’ n-natura mhux qiegħda tgħinhom. Issa aħna nagħmlu ħafna affarijiet li huma kontra n-natura. Jekk infaqagħtlek l-appendix, skond in-natura inti suppost tmut, pero’ tiġi għandna u nipprovaw insalvawk.  Ħafna mix-xogħol tagħna tista` tqisu li huwa unnatural. Anke li tieħu antibiotic mhijiex ħaġa normali, imma hekk ikun jirrikjedi hekk trid teħodha.  

Sur President, hawn min jitkellem fuq clons. Ħadd naħseb hawn Malta m’għandu xi interess jew xi idea remota li jagħmel il-clons. Pero’ n-natura tagħmilhom il-clons. Kull identical twin li jitwieled huwa clon naturali.  L-ewwel clon li saret fil-fatt kienet Eva. Kif saret mara ma  nafux pero’ ħadha miċ-ċelloli tar-raġel. Mela dik kienet l-ewwel clon. Lir-raġel, skond il-Genesi, għamlu mit-tajn, pero’ lil Eva għamilha mil-laħam tar-raġel. Pero’ jien ma tkellimt ma’ ħadd hawn Malta li qal li jrid jagħmel xi clons. U anke barra minn Malta, rarament xi ħadd jitkellem fuq il-clons. Jiġifieri ma rridux nikkonċentraw fuq dawn l-affarijiet li jistgħu joħolqu problemi.

Waħda mill-affarijiet li l-Papa qal riċentement kienet li wieħed irid joqgħod attent biex it-twemmin jipprova jżewġu max-xjenza. Għaliex? Għax mhux tajjeb li inti jkollok twemmin, u dan jmur kontra x-xjenza. Id-dinja għaddiet biżżejjed minn perijodi ta’ dlam. Per eżempju, lil Galileo għax kien aċċetta t-teorija ta’ Copernicus il-knisja kienet ikkundannatu. Il-filosfi ta’ dak iż-żmien, dan kien fl-1616, li kellhom ħafna filosofija pero’ xjenza ma kellhom xejn kienu heddewh bit-tortura u wrewh il-kamra fejn jistgħu jittorturawh. Imbagħad tawh life imprisonment  u baqa’ priġunier sa l-aħħar ta’ ħajtu. Kien biss fl-1992 li l-Papa aċċetta li dak iż-żmien il-knisja u l-filosfi tagħha kienu għamlu żball kbir meta ġġudikaw lil Galileo b’dak il-mod.   

Kultant aħna nkunu ffaċjati b’nies ta’ ċertu kalibru li għandhom it-twemmin u l-filosofija tagħhom u jitkellmu wkoll bħala knisja, qisu aħna t-tobba jew l-politiċi jew in-nies ordinarji m’humiex parti integrali mill-knisja.  Jiena nħoss li aħna parti integrali u attiva mill-knisja.  Ilkoll kemm aħna twelidna, kif jgħidu l-Ingliżi, cradle catholics. Ma kellniex għażla. Pero’ ħafna minna bqajna, kważi kollha bqajna. Pero` we are also thinking catholics. Mhux insara biss aħna, imma kattolici wkoll. Nista` ngħid li jien lir-reliġjon tiegħi u t-twemmin tiegħi niddefendih b’mod li tista’ ssejjaħlu feroċi. Min jafni jaf li tista’ tiċċajta miegħi fuq kollox minbarra fuq ir-reliġjon u t-twemmin tiegħi.  Pero` hemm differenza bejn x’temmen u dik li hija fidi. 
Ftit nies jirreallizaw li t-twemmin u l-fidi huma kompletament differenti. Per eżempju, jiena nemmen, kif suppost jemmen min hu kattoliku, li meta l-Papa jitkellem ex cathedra huwa infallibbli. Allura tajjeb li wieħed jistaqsi: Imma kemm-il darba tkellem ex cathedra l-Papa?  Qatt tkellem ex cathedra fuq l-IVF?  Qatt.  F’dawn l-aħħar 300 sena l-knisja darbtejn biss tkellmet ex cathedra, u dawn id-darbtejn li tkellmet kienu d-darbtejn fuq il-Madonna. Darba dwar l-Immaculate Conception, jiġifieri li hi twieldet bla dnub u darb’oħra li l-Madonna telgħet l-ġenna bir-ruħ u l-ġisem.  Fuq dawn biss tkellmet ex cathedra l-knisja f’dawn l-aħħar 300 sena.  

Intom kollha politiċi fil-parlament bis-saħħa li tgħaddu l-liġijiet u tridu tgħadduhom fuq il-kuxjenza tagħkom u tagħna. U aħna qegħdin hawn biex ngħidulkom  x’naħsbu u għaliex naħsbu hekk.  Jiġifieri ma jistax jiġi xi ħadd u jgħid li dan huwa t-tagħlim tal-knisja. Imma aħna m’aħniex cafeteria catholics, jiġifieri tmur hemm bil-menu u tagħżel liema trid tieħu. In-nies qegħdin jagħmlu deċiżjoni u intom ukoll tridu tirrealizzaw din. Hawn min jaħseb anke fit-twemmin tiegħu li jekk mara tagħmel il-contraception, tieħu l-pill, huwa dnub mejjet.  Kif jista’ jkun!   Jekk hi qed tagħmel din id-deċiżjoni għax għandha familja kompleta u xorta trid tibqa’ tesprimi l-imħabba tagħha lejn ir-raġel tagħha ma jistax ikun dnub mejjet.  Anke fuq l-użu tal-condoms biex ma tinfirix il-marda ta’ l-AIDS, l-isqfijiet fi Spanja qalu li jistgħu jintużaw. Kien hemm politiċi li ma ridux jaċċettaw li l-marda ta’ l-AIDS ġejja minn virus fis-South Africa u allura għax ma riedux jaċċettaw, il-marda infirxet b’mod straordinarju. Irridu noqogħdu attenti li ma jkunx hemm min jkollu  dik in-knee-jerk reaction li hekk kif insemmu l-istem cells joħroġ bħall-barri meta xxejjirlu l-bandiera l-ħamra. Kultant lanqas nistgħu nagħmlu diskussjoni intelliġenti, kalma u kwieta bejnietna biex nippruvaw insibu l-bażi ta’ kunsens. Ħalli nibda daqsxejn bl-istem cells jiena.   

L-ewwelnett hemm tliet tipi ta’ stem cells. Hemm l-adults stem cells, l-embryonic stem cells u l-cord stem cells, il-placenta.  Jista’ jkun li hawn xi ħadd li huwa kontra li aħna nużaw l-istem cells mill-placenta. X’jiġri minnha l-placenta? Jew tinħaraq jew tintrema`. Meta kont żgħir kienu jarmuha fil-ħamrija għax kienu jgħidu li fiha l-ħadid u tajba għall-ward. Niftakarha din jien. Aħna qegħdin ngħidu li l-progress qed isir b’mod rapidu. Sa xahrejn jew tlieta ilu konna naħsbu li mill-istem cells li jeżistu ġo placenta waħda tista’ ssalva ħajja ta’ bniedem wieħed. Imma kumpannija din il-ġimgħa annunzjat li hi tista’ tipproduċi biżżejjed stem cells għall-għaxra min-nies minn placenta waħda.  
Għaliex qed ngħidha din? Għaliex aħna għandna interess li nagħmlu bank tal-placentas biex flok ma jintremew - bħalissa qegħdin jintużaw wkoll għat-thalassaemia, biex niftiehemu -  inkunu nistgħu nieħdu dawn l-istem cells u inżommuhom iffriżati. Għaliex? Għax jekk jitwelidlek tifel u allaħares qatt dan it-tifel jimrad, mill-istem cells tiegħu aħna nistgħu ngħinuh. Per eżempju, ikollu l-lukemja, jista’ jkun jaqbel ma’ xi ħutu jew anke ma’ familjari tiegħu jew nies li huma viċin tiegħu.  Hawn xi ħadd li jista’ jkun kontra din?!  Mela ejja ngħidu: Isma` diġa` bdejna insibu l-bażi ta’ kunsens. Jiena tkellimt fuq il-placenta b’mod speċifiku għax hija waħda mill-affarijiet li nixtiequ nagħmlu u li beħsiebna nagħmlu. Pero` allaħares mbagħad ikun hemm liġijiet li bihom noħonqu din it-tip ta’ riċerka, għax allura nerġgħu nmorru lura. Jien niftakar li meta sirt tabib wieħed mill-ewwel pazjenti li kelli ridt nibagħtu biex jagħmlulu sperm count.  Dak iż-żmien riedna nibgħatuh – issa dan fis-sebgħinijiet mhux fi żmien Galileo – għand il-konfessur ħalli jġib dispensa biex ikun jista’ jagħtina l-isperm tiegħu.  Aħna li qed nagħmlu qed nagħmluh għall-ġid mhux għall-ħmerijiet.  Jiġifieri l-ħsieb jinbidel, it-twemmin jinbidel.
L-istess nista` ngħid fuq l-adult stem cells. Kulħadd jaf li fid-demm, fil-bone marrow u anke fil-moħħ hemm l-istem cells. Minn kull ċellola tagħna aħna nistgħu nipproduċu bniedem. Jiġifieri jekk trid, jekk tkun makkjavelljan jew tkun frankenstein, tista’ tieħu ċellola minn ġo ħalqek u tipproduċi bniedem. Saru esperimenti parthenogenesis fejn dawn stimulaw bajda ta’ ġurdien bl-elettriku u bdiet timmultiplika waħedha. Ħasbet li ġiet fertilizzata, parthenogenesis. Jiġifieri kull ċellola tagħna fiha l-ħajja. Kull ċellola tagħna bit-teknoloġija addattata għandha l-potenzjal, issa jiddependi minnek. Jien nemmen li kull wieħed u waħda minna, nistgħu ma naqblux f’ħafna affarijiet fil-politika, għandna xi ħaġa fil-kuxjenza tagħna li hija biċċa minn Alla.  Dik hija l-verita’.  It-twemmin tagħna dak li jfisser. Kemm għandna affarijiet li nieħdu ġuramenti fuqhom, pero’ hemm l-ewwel regola li tgħallimna mindu sirna tobba li tgħid primum non nocere, first do no harm, anke jekk ma tistax tfejqu. 

Jien smajt ċerti kelliema li qalu: Imma għalfejn tagħmel it-testijiet jekk m’hemmx kura. Il-ġimgħa l-oħra jien sibt wieħed li kellu cancer. S’issa ma nafx nistax nagħtih kura.  Allura ma nagħmillux it-testijiet għax m’iniex ċert jekk nistax nagħtih kura?!  U le!  Aħna qisna l-front workers li qegħdin quddiem niffaċċjaw il-mard l-ħin kollu. Mhux m’hawnx tobba ħżiena, imma l-persentaġġ huwa żgħir  ħafna. Iva jeżistu, imma anke qassisn hawn ħżiena. Aħna kollha bnedmin u  kollha għandna d-difetti tagħna. Qed ngħid dan għax qed ikun hawn kritika qawwija li t-tobba m’għandhomx ikun self-regulatory. S’issa kemm ilna stabbiliti bħala tobba naħseb li nrexxiet. Ħafna minna konna fuq il-medical council at some stage or other,  u ara xi ħadd jaħseb li aħna ma nsusux fuq xulxin biex kulħadd iżomm l-istandards tiegħu at all times.  Mhux qed ngħid li ma jaħrablekx xi wieħed. Dażgur li jaħrablek xi wieħed. Aħna naħsbu li għandek tikkonrollahom qabel ma jidħlu fil-medical school mhux wara.  Imma dawk huma ftit.  Jien proud li jiena tabib, u tabib Malti, għax aħna għandna reputazzjoni tajba mhux f’Malta biss, imma kullimkien. Jien mhux se nitkellem fuq kwestjoni ta’ flus, dik ħaġa oħra. Hawn min jiċċarġja ftit iktar milli suppost, imma dik ukoll hija xi ħaġa li għandu jidħol fiha l-gvern.  It-tariffa tal-gvern ilha 44 sena ma ssir. Għalhekk għandu jagħmel tariffa. 

Għandna min b’mod idealistiku jgħidlek li l-IVF għandha ssir b’xejn mill-gvern. Filli qed jgħidilna li din kontra t-twemmin tiegħu u filli jgħidilna li għandha ssir b’xejn mill-gvern. Ejja niddeċiedu.  Jekk hi kontra t-twemmin tiegħi m’għandha ssir qatt.   Kieku hija kontra t-twemmin tiegħi jien mhux se noqogħd ngħidlek li għandha ssir b’xejn. Sewwa, mela mhux għax kontra t-twemmin tiegħek! Jien dawn ngħidulhom oxymorons, jiġifieri a contradictional in terms. Jekk jien nemmen ħaġa nemminha u sakemm ma tipprovalix li hija differenti nibqa’ nemminha.     

Sur President, nerġa` niġi għall-kwestjoni ta’ l-istem cells. Ovvjament hemm diffikulta` kbira u ħadd fid-dinja - jekk taqraw l-ispeech li għamel Bush - għadu ma wasal għall-konklużjoni definittiva ġo moħħu li inti tista’ tagħmel ir-riċerka fuq l-embyronic stem cells. Ħadd għadu m’hu ċert mija fil-mija.  Il-ħajja tibda meta l-isperm jiltaqa` ma’ l-ovum? Mela l-isperm mhux diġa’ ħajja?! Mela l-ovum mhux diġa` ħaj?!  Il-ħajja tal-bniedem probabbilment bdiet minn Adam u baqgħet imnissla l-ħin kollu u ma waqfitx. Din mhijiex kwestjoni li bdiet issa. Jiġifieri  kull ċellola tagħna hija ħajja, u trid tirrispettaha. Aħna anke sieq li tkun swiedet nidfnuha jew naħarquha mhux nitfugħa fil-landa taż-żibel. Jiġifieri aħna anke meta tmut nibqgħu nirrispettawk. Ma nafx għaliex hawn min qed jgħid li t-tobba m’għandhomx ikunu self-regulatory u ma jistgħux jimxu skond il-kuxjenza tagħhom. Mela l-ewwel qed tgħidli li ma nistax nimxi skond il-kuxjenza tiegħi u mbagħad qed tgħidli biex niffirmaw l-Oviedo Convention u nħallu klawsola li tippermetti li xi ħadd jista’ joġġezzjona on conscientious ground.  Jien nemmen li għandu jkollok dan id-dritt. Imma allura, se mai, irridu nagħmlu iktar bħala tobba u bħala filosfi biex inkunu ċerti li l-kuxjenza tagħna tkun infurmata iktar milli hi. Imbagħad tkun tista’ tafdana mhux biss kolleġjatamet, imma tafdana wkoll wieħed wieħed li aħna dejjem se nirsistu u nistinkaw biex il-valur tiegħu jibqa’ jgħodd anke qabel ma twieled. 

Jien qrajt ħafna minn dak li ntqal hawn ġew għax kien interessanti wkoll. Hemm ċerti affarijiet li tista’ taqbel magħhom. Per eżempju, issemmiet it-trawma tal-gwerra u tal-concentration camps li għadhom għaddejjin minnha l-Ġermaniżi. Il-Ġermaniżi s’issa għadhom għaddejjin minn din it-trawma.  Rajt programm riċenti u qalha anke Shroeder li trid tinbidel din il-ġenerazzjoni biex joħorġu minn din it-trawma. Tant hija kbira din it-trawma tal-concentration camps li jridu jgħaddu 40 sena oħra qabel ma joħorġu minnha. Jien għandi oħti miżżewġa Ġermaniż u nista’ ngħidilkom li ftit tas-snin ilu kellha baby u din kellha problemi kbar għax ma ħaditx oxygen biżżejjed u twieldet bi brain damage kbir, tant li la setgħet tieħu n-nifs waħedha u lanqas setgħet tiekol u allura nkubawha u damet ix-xhur lanqas biss tista’ tiċċaqlaq. Ġara li kull darba li tmut bdew jagħmlu resuscitation u oħti dejjem b’qalbha maqsuma. Darba minnhom ċemplitli biex tgħidli x’qed isir u għedtilha li se nitla’ hemmhekk biex inkellimhom. Jien tlajt il-Ġermanja biex inkellimhom u kien hemm tabib li qalli: Aħna fil-Ġermanja anke jekk xi ħadd ikun mejjet nippruvaw nerġgħu nqajmuh. Għedtlu: Jien kattoliku nisrani u għandi t-twemmin tiegħi. Imbagħad hu qalli li rrid niktblhom. Allura ktibtilhom u għedtilhom biex meta tmut ma jerġgħux jagħmlulha resuscitation. Meta għamlulha c-CT scan ta’ moħħha ma kien jeżisti xejn f’moħħha din it-tarbija. Inti trid tagħmel deċiżjonijiet, imma mhux għax irridu noqtluha. Din kienet parti mill-familja tagħna, kulħadd qalbu maqsuma, imma trid tagħmel deċiżjoni, deċiżjoni iebsa. Jiġifieri tal-Ġermaniżi naċċettaha jien.  

Pero’ meta mbagħad tkellem fuq l-Ingliżi qal li dawn in-nies huma utilitarian. Issa bir-rispett kollu, dawn għamlu studju qawwi fl-1984. Jiġifieri qabel ma ħlomna aħna b’dawn l-affarijiet. Il-Warnock Committee ħadu deċiżjonijiet diffiċli. Mhux bilfors taqbel magħhom, imma d-deċiżjonijiet li għamlu kienu deċiżjonijiet diffiċli ħafna. Per eżempju, qalu: Inti għandek dawn iċ-ċelloli u naċċettaw li huma ħajjin. Pero` aħna qegħdin ngħidu dawn humiex bnedmin u għandekx tirrispettahom u tiddefendihom bl-istess mod li tirrispetta u tiddefendi tarbija. Mhux bilfors għandhom raġun, imma wieħed irid jara u jgħid: Għaliex qaluha din? Fl-ewwel fourteen days li jiltaqgħu l-isperm u l-ovum ma jkun għad hemm xejn li jirrappreżenta xi ħaġa. Jekk tittawlilhom, ta’ ġurdien u ta’ bniedem ma tagħrafhomx. L-ebda espert ma jagħrafhom, irid jittestjahom biex jagħrafhom. Ma jkunx hemm dik li ngħidulha l-primitive streak, l-ewwel sinjali li se tiżviluppa xi nervous system. Imma iktar minn hekk sa l-ewwel fourteen days jistgħu jsiru divisions oħrajn, isiru twins. Xi tfisser din?  Aħna nemmnu li kif tibda l-ħajja umana, kif nifmuha aħna, allura tidħol ir-ruħ.   Allura jekk wara jumejn isiru two jew four terġa’ tinqasam ir-ruħ?! Mela inti trid tgħid: Kif nista` jiena nżewweġ it-twemmin tiegħi u x-xjenza flimkien? Wara fourteen days ma jistgħux isiru aktar twins, eċċ.   Allura mbagħad bilfors se jsir individwu wieħed. Hemm exceptions żgħar li jikkonċernaw is-siamese twins.    

Sur President, bħalissa nafu li hemm xi  1,800 genetic diseases li l-bniedem jista` jibbenefika minnhom. Irrid ngħid ukoll riċentement sabu li hemm varjazzjoni żgħira bejn il-genome tagħna u dik tax-xadini.  Il-genomes tagħna, u mhux tagħna biss, ġew mill-mikrobi.  Jiġifieri għandna xi 30,000 partikolu ġo fina li ġew mill-mikrobi u dawn tirithom minn ommok biss. Allura jekk jirnexxielna nsibu din il-parti li għandhom ix-xadini li tagħtihom resistenza għall-AIDS - mhux qed ngħid li se ssir, imma s’issa sibna l-ewwel ċavetta – ma jkunx tajjeb li nutilizzawha fuq min għandu din il-marda qerrieda, u hawn miljuni minnhom. Din mhux se nużawha biex nagħmlu s-supermen jew biex nagħmlu l-boys from Brazil. It-tobba mhux għalhekk qegħdin,  hawn Malta żgur li le.  It-tobba qegħdin hawn biex jippruvaw jgħinu lill-ħuthom bnedmin.  

Issa dan il-kumitat irid ikun jaf jekk għandhiex issir liġi li tikkontrolla. Jien nemmen li diġa` hawn liġijiet biżżejjed, u mhux f’Malta biss għax aħna llum parti integrali mill-Ewropa. Meta inti għandek l-human rights embedded fil-kostituzzjoni nħoss li għandna biżżejjed liġijiet difiżi. Jien m‘għandi xejn kontra li aħna niffirmaw l-Oviedo Convention. Anzi jien favur li niffirmawha, pero` ma narax lok li nagħmlu liġijiet ġodda sakemm ma jkunux liġijiet pożittivi li mhux talli ma joħonqux ix-xjenza imma talli jippromwovuha ħalli nneħħu d-dubji mill-imħuħ tan-nies li jekk inti tagħmel l-IVF qisek qed tagħmel xi dnub mejjet.  Le, din hija parti integrali mit-trattament tal-bniedem u tal-kondizzjonijiet tiegħu.  Grazzi.

  THE CHAIRMAN: Nirringrazzjak. Inti għamilt kumment fis-sens li speċi hemm liġijiet Ewropej. Pero’ aħna għandna l-partikolaritajiet tagħna li ovvjament forsi jispettaw il-kultura. Pero` bil-liġijiet Ewropej biss ma nissalvagwardjawx ruħna kontra l-abort, per eżempju. Allura x’jiġri f’ċerti każi fejn forsi l-liġijiet Ewropej huma liberali jew radikali aktar milli jixtieq dan il-pajjiż? 

  DR. FRANK PORTELLI:  Jiena l-abort ma daħħaltux f’din il-kwestjoni.   

  THE CHAIRMAN: Naf, imma jiena tajtek eżempju.

  DR. FRANK PORTELLI: Dan huwa dejjem il-periklu kbir li hawn Malta, jew nejja jew maħruqa, għax nallaċjaw affarijiet li mhux bilfors għandhom x’jaqsmu. L-abort u d-divorzju x’għandhom x’jaqsmu?  L-abort m’għandux x’jaqsam mar-riċerka fuq stem cells.   

  THE CHAIRMAN :  Ir-riċerka fuq embryo tista’ tkun viċin imma, jew le?

  DR. FRANK PORTELLI:  Jien ċert li għall-iktar problema diffiċli li għandna aħna lkoll għad m’għandniex ir-risposta eżatt. Meta tibda l-ħajja, fejn imbagħad inti ma tista’ tagħmel xejn? Il-Musulmani jgħidu li Alla nefaħ lill-bniedem fl-40 jum. U attwalment wara xi 42 days jibda jieħu shape. Interessanti kif dawn mingħajr xjenza waslu għal din il-konklużjoni. Jien kontra l-abort u jien ċert li t-tobba Maltin fil-maġġoranza assoluta tagħhom huma kontra l-abort. U jekk għad trid issir liġi jew xi addenda f’xi parti mill-liġi tagħna li l-abort huwa eskluż jien ngħid li hemm l-appoġġ tal-poplu Malti bi ħġaru. Pero’ rridu noqogħdu attenti li ma noqogħdux ngħidu li, per eżempju, mara ma tistax tirċievi t-treatment. 
Dawk iż-żewġ nisa li semmejt jiena, Fedrizzi u Molla, kienet deċiżjoni tagħhom, ħaduha huma u jien nappoġġahom. Allura jekk il-mara tiegħi allaħares qatt għandha marda u din għandha bżonn ir-raġġi jien se ngħidilha biex ma tmurx għar-raġġi għax għandha  bidu ta’ pregnancy ! Ma tarax !  Din ma tagħmilx sens. Jekk għandek mara u din għandha familja oħra għandha d-diffikultajiet tagħha għax trid tieħu ħsieb l-ulied l-oħra. Jekk tmutlek il-mara tiġġennen. Min se jeħodlok ħsieb il-familja. Dawn huma deċiżjonijiet diffiċli li għalihom m’hemmx the right answer.

  THE CHAIRMAN: Inti għedt li l-placenta kienet tintefa` fil-ħamrija. Pero’ embryo mhux kultura li tintefa` fil-ħamrija…. (Interruzzjonijiet)

  DR. FRANK PORTELLI:  Dażgur li le.  Imma nagħtu każ għandek mara li kellha a natural miscarriage - aħna ngħidulha abortion ukoll – u l-baby miet, x’se tagħmel? Se taħarqu jew se tidfnu jekk inti għandek ċans li tieħu cells minnu li bihom tfejjaq lil ħaddieħor? Għalija ereżija!  Jien ma nħoss xejn ħażin. Jien naħseb li l-kuxjenza tiegħi nfurmata u għandi kuxjenza iebsa.  

  THE CHAIRMAN:  Ngħaddu issa għat-tieni preżentazzjoni u nsejjaħ li Mr George Buttigieg.

  MR GEORGE BUTTIGIEG (FRCOG): Sur President, jiena senior consultant f’St Luke’s, senior lecturer l-universita’, rappreżentant ta’ Malta fl-Union Professionnel International di Gynécologie ed Obstétrique u rappreżentant ta’ Malta fil-European Board and Colleges. Il-preżentazzjoni li se nagħmel hija pjuttost qasira u rrid ngħid ukoll li wara li qrajt kulma ntqal s’issa qattajt li kont ktibt u ħassejt li għandi norjenta fil-qasir xi ftit ħsibijiet minn dak li ġbart.  

L-ewwelnett ħaġa li laqtitni, li hija ħaġa ovvja, hija d-diffikulta’ ta’ dan is-suġġett li jiġbor fih xjenza, mediċina, reliġjon u filosofija.  Dan huwa suġġett li jrid jiġi traxxinat bejn tobba, xjentisti u n-nies tal-poter, li mhux kollha huma tobba. Pero` dan huwa suġġett li kultant anke lilna stess li qegħdin nipprattikaw kuljum, ċerta terminoloġija tħawwadna. Mela jien l-ewwel ħaġa li se nissuġġerixxi - forsi daqsxejn waħda tard fil-jum - hija l-addottar tal-lingwa franka fejn kulħadd jaf fuqhiex qegħdin nitkellmu.  Intom li se tilleġislaw li għandkom il-mezz li bih tistgħu tgħinu u tissalvagwardjaw ukoll il-prinċipji tagħna, kemm ta’ tobba u kemm ta’ kattoliċi, importanti - u qed ngħidha bl-ikbar rispett għax naf d-diffikulta’ u naf li intom nies mħabbtin - li t-terminoloġija tkun ċara għalikom. Ma nistax nagħti soluzzjoni imma nħoss li ma jista’ jasal l-ebda messaġġ mingħandna t-tobba jekk l-għodda tagħna mhijiex ċara quddiemkom.  Dak l-ewwel punt.

It-tieni punt li rrid nagħmel huwa li hawnhekk jien qed nitkellem bil-kuxjenza tiegħi l-iktar f’isem l-pazjenti tiegħi, dawk il-pazjenti mdejqin u msallbin bi problemi kbar ta’ l-infertilita’, liema problemi aċċenna għalihom l-Professur Brincat. Ħadd ma jaf id-dwejjaq u l-biki ta’ dawn in-nies ħlief il-familja tagħhom jew nies bħal tobba li jiftħu qalbhom magħhom.  Having said that jien ma nemminx li koppja għandha dritt li jkollha tfal.  Le, mhuwiex dritt li jkollok it-tfal. Pero’ jekk aħna qegħdin ngħidu li llum aħna membri ta’ l-Unjoni Ewropa għaliex koppja Maltija m’għandhiex ikollha wkoll id-dritt li koppja oħra għandha f’pajjiż ieħor? Pero` rridu nżommu f’moħħna fattur importanti ħafna. Aħna popolazzjoni daqsxejn waħda partikolari, kattoliċi prattikanti, tajjeb jew ħażin bid-dnubiet tagħna kollha, u għalkemm m’aħniex teokrazija l-knisja ma tiddettax lill-gvern imma hemm rispett qawwi - u għandu jkun hemm rispett qawwi - lejn il-prassi tax-xjenza f’suġġett li tmiss il-knisja mill-qrib.  Hawnhekk jien se niġi għat-tielet punt li forsi se jkun punt żejjed. 

Li qed jingħad hawn ġew, miftuħ għall-pubbliku, mhuwiex jasal lill-pubbliku.  Fuq spallejkom id-deċiżjoni u għalikom huma l-voti. Mhux qed inkun sarkastiku hawn. Din id-diskussjoni tant delikata u tant diffiċli għalina jeħtieġ li tiġi miftuħa b’xi mod jew titwassal lill-pubbliku bid-diffikultajiet kollha tagħha, għax intom se tilleġislaw għall-pubbliku.  Għaliex qed ngħid hekk? Għax meta koppja tiġi għandi u tgħidli li trid tagħmel l-IVF u jien ngħidilha: Ma tistax, aqbad Lm10,000 u mur l-Ingilterra jekk trid -  ma nkellimhomx daqshekk b’mod selvaġġ -  bid-deċiżjoni li se tieħdu intom, kemm b’mod politiku u kemm b’mod uman, se tkunu qed tmissu lil dawn in-nies.  Mela jien qed ngħid li dawn m’għandhomx id-dritt li jkollhom it-trabi, imma jekk koppja li qed jgħixu l-Ingilterra, l-Ġermanja jew Franza għandhom ċertu għajnuna, għandu jkollna programm ta’ għajnuna għall-prokreazzjoni assistita hawn Malta?  Il-mistoqsija taħraq hija jekk għandux ikun hemm xi tip ta’ regolazzjoni jew xi tip ta’ leġislazzjoni.  Dr Frank Portelli semma  punt importanti. It-tobba llum qegħdin fil-media taħt ħafna aspetti. Jiddispjaċini ngħid li kultant jidhru ittri pjuttost stupidi fuq il-medical council.  Jien servejt fil-medical council u Dr. Frank Portelli serva wkoll fi żmenijiet differenti. Hemm protokoll li l-kunsill irid jieqaf miegħu. Dan huwa korp dixxiplinarju u niggarnatilkom jien li meta tabib jirċievi ittra biex jidher quddiem il-medical council - hemm espressjoni pastaża li ma nistax ngħid hawn - ikun inkwetat ħafna għaliex it-tobba jżommu dixxiplina lilhom innfishom. Pero` jiena mhux se ngħid li m’għandux ikun hemm xi tip ta’ regolazzjoni. Leġislazzjoni hija qabża kbira u fil-minuti li qrajt tqajjem il-punt li jekk tilleġisla hemm diffikultajiet kbar għax dan suġġett qed jinbidel, mhux se ngħid bis-sigħat imma qed jinbidel spiss.  Imma għandu jkun hemm xi tip ta’ regolazzjoni? Dażgur li għandu jkun hemm xi tip ta’ regolazzjoni, xi ħaġa li tmexxina, f’suġġett diffiċli bħal dan tant li nitħawdu u nitgerfxu anke aħna.  Meta tibda l-ħajja? Meta tispiċċa l-ħajja? Nista’ nagħmel “hekk”? Ma nistax nagħmel “hekk”? Għandu jkun hemm xi tip ta’ regolazzjoni? Jien inħoss li għandu jkun hemm, imma qabel ikun hemm din it-tip ta’ regolazzjoni importanti ħafna li min se jorganizzaha se jkun għamel homework tajjeb għax il-homework huwa diffiċli ħafna.  Il-homework huwa diffiċli tant li l-imħuħ kbar li jagħmlu żmien jaħdmu f’dan is-suġġett f’pajjiżi fejn tipi ta’ prokreazzjoni assistita ilhom s-snin ukoll għandhom diffikultajiet kbar.  Bħalma qal tajjeb Dr Portelli, meta ikollok xi report bħal dak ta’ Warnock Committee meta  tittieħed deċiżjoni, għalkemm tkun diffiċli trid tittieħed.  Se tħallih imut bniedem? Trid tagħmel xi ħaġa.  Forsi għamilt żball. Errare humanum est. Jiena għamilt ħafna żbalji f’għomri u se nibqa’ nagħmel.  Trid tieħu deċiżjoni. Mela xi tip ta’ regolazzjoni hija importanti.  

Sur President, ma nistax nifhem għaliex l-aħħar darba kien hemm qisu - forsi ħadt impressjoni ħażina - argument fuq doner insemination.  Mhux it-tobba kollha jafu li hawn d-doner insemination? Jien xbajt nara nies li kienu pregnant b’inseminazzjoni ta’ sperma mhux tar-raġel.  L-infertilita` m’hijiex suġġett li jien partikolarment interessat fih, ħalli nkun onest ukoll. Imma ħaġa li tinkwetani hija li jekk jien għandi lil Mr “X” li huwa doner u li qed jinsemina għaxra min-nies u ma nafux min huma naħseb li din hija ħaġa forsi mhux illeġitma kif qegħdin affarijiet, imma għalija hija ħaġa immorali.  Jiġifieri jekk se jkun hemm xi tip ta’ regolazzjoni mhux bilfors li se toħnoq, imma se tgħin.  Bħalissa qegħdin fil-limbu. Bħalissa qegħdin isiru affarijiet - mhux qed ngħid b’intenzjoni ħażina - b’intenzjoni tajba għax at the end of the day it-tabib ikun irid jgħin. Issemmew flus u mhux flus, u hawnhekk nixtieq nagħmel daqsxejn ta’ parentesi. Il-flus enormi li jintnefqu meta jkollok programm ta’ prokreazzjoni assistita ħafna minnhom imorru fil-mediċini li jiswew eluf ta’ liri.  Imma that’s beside the point.  Mhux dak il-punt li qed nagħmel jiena.  It-tobba bażikament iridu jagħmlu xi ħaġa għax huma jridu jgħinu. 

Jien m’iniex kontra li jkun hemm xi tip ta’ regolazzjoni, imma din ir-regolazzjoni trid tkun studjata u qabel issir trid tkun ippreparata. U min se jkun qiegħed responsabbli għal din it-tip ta’ regolazzjoni jrid jagħmel homework qawwi.  Dan m’huwiex xi tip ta’ kumitat li tmur fih meta tispiċċa x-xogħol fil-5.00 p.m. u tgħid  issa se nagħmlu sagħtejn niddiskutu t-tali każ.  It does not go like that u jekk qed nitkellmu fuq standards Ewropej, jekk ikollna visiting committee ta’ l-Ewropa malajr iġibna f’postna u jgħidilna x’inhi d-dixxiplina ta’ regulatory body fuq dan is-suġġett. Qed niftħu Pandora’s box. Pero` tant s-suġġett huwa mħawwad, tant fih diffikultajiet li m’hijiex xi ħaġa ħażina li jkun hemm xi tip ta’ regolazzjoni li tmexxi u tiggwida lit-tobba, u forsi tiddixiplinahom ukoll fejn hemm bżonn.   


Sur President, meta kont qed naqra mit-transcripts tal-laqghat li saru qabel, l-Onor. Michael Gonzi għamel distinzjoni tajba bejn the genetics and the reproduction. Pero’ both are happening u t-tnejn qed jagħtuna problemi.  Per eżempju, x’jiġifieri jsiru genetic tests? Nafu fejn din l-informazzjoni qed tkun stored? Nafu l-implikazzjonijiet ta’ riżultati tal-ġenetika kif jistgħu jintużaw u ma jintużawx?  Hemmhekk, per eżempju, għandu jkun hemm leġislazzjoni. Stati bħall-Amerika fejn jaċċettaw riżultati tal-genetics medico-legally għandek baraxx ta’ liġijiet, mhux biss dwar fejn din l-informazzjoni tinżamm imma anke dwar min għandu aċċess għaliha. Jiġifieri jekk mhux se jkun hemm xi tip ta’ regolazzjoni se nkunu qegħdin ngħixu mhux f’limbu, imma fl-infern għax dawn l-problemi qegħdin hawn u se jkomplu jiżdiedu.

Sur President, mistoqsija oħra li rrid npoġġi hija din: Għandu jkollna xi tip ta’ programm ta’ assistenza addattat għall-pajjiż essenzjalment kattoliku?  Niftakru li hawn universitajiet kattoliċi bħal Leuven li għandhom programmi ta’ kura ta’ infertilita’ fi ħdan tagħlim kattoliku.  U jien ngħid b’konvinżjoni personali li dan il-pajjiż huwa bażikament essenzjalment kattoliku u għandna nirrispettawha.  Jien personali nsib oġġezzjoni li mmur ‘l hinn ċertu tagħlim nisrani, imma din ma twaqafnix milli jkolli responsabbilta’ għall-pazjenti tiegħi, li llum jafu kollox x’qed jiġri fid-dinja, u jgħidulek li tista’ tagħmel “hekk” u tista’ tagħmel “hekk”.   

Il-punt l-ieħor li rrid inqajjem hawnhekk huwa li jiena nħoss li għandu jkun hemm xi programm għal xi tip ta’ assistenza fil-prokreazzjoni - u meta ngħid xi programm mhux kif qegħdin issa. Għax x’qed jiġri issa?  Issa qed isir ċertu ammont ta’ xogħol f’St Lukes, xogħol tajjeb inżid ngħid, imma m’għandniex il-faċilitajiet fejn ikomplu jsiru ċerti trattamenti. Il-Professur Brincat l-aħħar darba qal kien hemm laboratorju scheduled li llum spiċċa jintuża għal ħmerijiet, biex ngħid hekk. Ħmerijiet xejn, xogħol utli imma mhux għall-iskop li għalih twaqqaf. Mela bħalissa qegħdin fis-sitwazzjoni  - u dawn probabbli ħwejjeġ li jaslulkom għax intom politikanti u għandkom jiġu jeqirdu u għandhom raġun għax m’għandhomx fejn imorru - fejn ċertu trattament nibdewh f’St Lukes u għal ċertu trattament ieħor iridu jħallsu l-belli liri. Jien mhux qed nitkellem perosnali għax mhux suġġett li direttament imdaħħal fih. U jħallsu l-belli liri mhux għax il-clinicians huma ħallelin, imma għax is-suġġett di natura huwa expensive.   Mela ma nistgħux noqogħdu iktar fuq hedge. Jew se naċċettaw li se jkun hemm programm ta’ assistenza fil-prokreazzjoni - bir-rispett kollu intom bħala leġislaturi nħoss li għandkom id-dmir li taraw li ma jkunx  hemm popolazzjoni u popolazzjoni - u jekk se jkun jeżisti, dan għandu jaqa’ taħt regolazzjoni li mhux biss tmexxi lil St Lukes imma tmexxi s-suġġett in ġenerali.

Ma rridx indum wisq iktar għax naħseb għedt iktar minn biżżejjed.  Fil-konklużjoni ngħid li jien inħoss li għandu jkun hemm xi tip ta’ regolazzjoni. Inħoss li llum il-ġurnata għal xejn ngħid li t-tobba jistgħu jirregolaw lilhom infushom għax irridu nimxu mal-polz tal-ħajja. Anke fil-medical council illum hemm nies li m’humiex tobba, aħseb u ara f’suġġett bħal dan. Jiġifieri jista’ jkun ukoll li jkollok nies li m’humiex tobba, imbasta istruwiti - u din naċċenna ħafna fuqha jien - li lilna t-tobba jistgħu jiggwidawna anke mil-lat uman.  Grazzi.

  THE CHAIRMAN:  Grazzi.    L-Onor. Karl Chircop.

  ONOR. KARL CHIRCOP: Mr Buttiegieg, nirringrazzjak tal-presentation interessanti li għamilt u naqbel perfettament ma’ dak kollu li għedt. Iżda jien, bħala general practitioner, nemmen li waħda mill-ikbar problemi li jsibu ma’ wiċċhom koppji żgħażagħ li jkollhom din it-tip ta’ problema hija li min-naħa tal- kura governattiva ma tantx jidher li hemm support biżżejjed. Effettivament din hija waħda mill-problemi. Jidher li mhux biss għandna nuqqas ta’ leġislazzjoni ċara ta’ x’għandu jkun legali u x’m’għandux…. Jiena ngħid u nemmen b’konvinzjoni assoluta li l-gvern għandu jidħol responsabbli  biex jipprovdi ċertu livell ta’ fertilizzazzjoni assistita.  Nafu li kien hemm anke unit li kienet launched f’Karen Grech, imma sfortunatament din il-unit mhux qed tiġi wżata għall-iskop oriġinali tagħha. Qiegħda tiġi wżata sempliċement biex isiru raxkamenti eċċ.  Jiġifieri jiena nemmen li l-gvern għandu jidħol responasbbli li jipprovdi almenu ċertu threshold ta’ assistenza f’dan ir-rigward, pero’ ovvjament imbagħad wieħed irid jara safejn għandu jasal. X’taħsbu intom anke bħala speċjalist f’dan il-qasam li għandu jkun dan it-threshold? X’tippretendu li l-gvern  jipprovdilkom bħala threshold. Ħalli mbagħad forsi jekk ikun hemm affarijiet iktar ikkumplikati mis-soltu wieħed jibgħathom fil-privat jew barra minn Malta.
  MR GEORGE BUTTIGIEG: Jiena personalment nemmen li dak kollu li llum is-soċjeta’ Maltija qed tħallas għalih fil-privat għandu jkun, bil-mod il-mod, available ġewwa St Luke’s sakemm – u hawnhekk hija l-crux – dak li qed jitwettaq jista’ jitħaddan minn gvern li għandu r-responsabbilta’ lejn kuxjenza kattolika. Jiġifieri jien naqbel miegħek li l-gvern tal-ġurnata, ikun min ikun, għandu jifhem li hawn pjaga min-naħa ta’ l-infertilita’. Personalment jiena ma nemminx – u din hi xi ħaġa personali – li l-gvern ma joħroġx il-flus għas-sempliċi raġuni li għandu pjaga oħra finanzjarja. Jiena nemmen li hemm issue li hija diffiċli tiġi riżolta u jekk ma nagħmlux id-diagnosis, bħalma nagħmlu għal xi marda, mhux se nfejquha.  Din hija l-issue tar-reliġjon. Fejn qegħdin naħbtu u kemm se ninkwetaw lil min u jekk hemmx xi jsir.  Jiena  nemmen li dik hi l-problema u  m’hijiex problema faċli. Forsi qed ngħid ħażin imma hekk inħoss.

  THE CHAIRMAN:  Onor. Galea.

  ONOR. FRANCO GALEA:  Ma rridx nagħti impressjoni li qed inkun negattiv, imma nixtieq nagħmel din il-mistoqsija. Saru studji jekk ikunx hemm xi problemi at a later stage in life fuq trabi li twieldu through assisted fertilisation?

  MR GEORGE BUTTIGIEG: Irridu nifhmu li xi drabi in-natura m’hijiex stupida.  Hemm sitwazzjonijiet fejn koppja mhux qed jikkonċepixxu għax hemm xi raġuni negattiva.  Per eżempju, 98% jew 99% mill-aborti - spontaneous miscarriages - jsiru għax hemm xi ħaġa ħażina fit-tarbija. Jiġifieri fir-riżultat tal-prokreazzjoni assistita jkollok, għallinqas fil-bidu, persentaġġ naqra iktar min-normal ta’ miscarriages.  Pero’ mbagħad fit-tqala li tkompli t-trabi jitwieldu normali, ma jkollhomx xi tip ta’ stigma. Jiġifieri n-natura se tiddistingwi kmieni bejn dak li huwa tajjeb u dak li m’huwiex. L-istess bħalma tagħmel fejn m’hemmx assistenza. Pero’ jkollok persentaġġ daqsxejn iktar f’dawn il-każi, imma t-trabi huma normali.

  THE CHAIRMAN:  Dr. Portelli.

  DR. FRANK PORTELLI: Li rrid ngħid hu li l-ewwel test-tube baby illum għandha 26 sena u llum hawn iktar minn 20,000. Fil-fatt saret riċerka fuqha din u m’hemmx differenza, huma l-istess bħall-popolazzjoni normali  għax inti qed tagħżel ukoll, biex niftiehemu. 

Irrid ukoll nirrispondi daqsxejn għal dak li staqsa l-Onor. Chircop. Jien kont qed ngħid li ma tistax tgħid li dan hu  kontra t-twemmin u r-reliġjon tiegħi u mbagħad ftit minuti wara tgħid li dan għandu jsir b’xejn mill-gvern. Iddeċiedi liema se tagħżel.  Issa in an ideal world naqbel miegħek 101%. Imma  ma jistax ikun li naqra fuq il-gazzetta li m’hemmx flus biżżejjed biex nagħtu l-cholesterol lowering drugs lin-nies għax għalqu 75 sena. Mela issa min jagħlaq 75 sena ngħidulu li m’għandniex mediċina għalik. Jiġifieri in an ideal world jien naqbel miegħek li għandu jkun hemm xi forma ta’ għajnuna mill-gvern f’dan il-qasam. Imma rridu mmorru fuq il-bicycle biex niġbru l-flus għall-kidneys, irridu mmorru niġbru biex nagħmlu l-air conditioners għat-tfal morda u Dr Stephen Brincat jittallab biex jiġbor il-flus għall-cancer! Jiġifieri qegħdin fi stadju li mhux talli m’hemmx flus għal dawn l-anzjani talli rridu niġbru l-flus.  Forsi rridu nsibu metodu ieħor kif niġbru l-flus jew naraw sistemi oħrajn.

  THE CHAIRMAN: Mhux l-iskop ta’ dan il-kumitat li niddiskutu l-finanzi għas-saħħa. Li rridu nkunu nafu finalment huwa jekk għandniex  nirregolaw, kif u safejn. Dak huwa l-crux. Jiġifieri l-argument ta’ Mr Buttigieg mhux kwestjoni jekk il-gvern hux se jagħti dik il-kura b’xejn, imma jekk għandhiex issir il-kura fil-pajjiż. 

  DR. FRANK PORTELLI: Imma jekk inti tgħid li dan huwa dritt, imbagħad skond l-Oviedo Convention it has to be equitable, jiġifieri kulħadd għandu dritt għaliha f’daqqa’ waħda. Jiena favur li niffirmawha din il-convention, pero’ għandna wkoll lok fejn nagħmlu r-reservations. Ma tistax tagħmel a general reservation fuq din id-declaration, pero’ tista’ tagħmel an individual reservation on a particular issue.

  THE CHAIRMAN: Hawn xi mistoqsijiet oħra? Jidher li m’hawnx u għalhekk insejjaħ lil Mr Mark Formosa biex jagħmel il-preżentazzjoni tiegħu.

  MR MARK FORMOSA (MD, FRCOG, Secretary - Malta College of Obstetricians & Gynaecologists): Sur President, nibda billi nirringrazzja lilek u lill-membri tal-kumitat talli tatuni l-opportunita’ biex nindirizzakom.  

Jiena konsulent fil-ġinekoloġija fl-Isptar San Luqa, lecturer f’dan is-suġġett fl-univerita’ u membru fil-kunsill tal-Malta College tal-Gynaecologists.  Importanti li ngħid ukoll li fit-training tiegħi jiena ħdimt fl-IVF unit ta’ l-universita’ kattolika ta’ Leuven fejn kellna IVF programme u l-ethics committee ta’ din l-universita’ kien magħmu prinċipalment minn ġiżwiti li jagħtu l-go-ahead tagħhom għal dan il-programm.  

Xogħli huwa ta’ natura klinika iżda għamilt ukoll riċerka fuq il-problemi ta’ meta nisa jitilfu t-tqala tagħhom spontanjament, jiġifieri b’korriment. Infertilita’ u korrimenti huma żewġ problemi separati iżda għandhom problemi komuni u riżultat wieħed; li l-koppja sfortunatament tispiċċa mingħajr tfal. F’dan ix-xogħol jiena kelli l-opportunita` li napprezza d-disperazzjoni ta’ koppji li ma jistgħux jilħqu l-għan tagħhom li jkollhom it-tfal.  Dan il-fatt huwa fundamentali biex wieħed jibda jifhem il-motivazzjoni ta’ riċerkaturi li jiżviluppaw trattamenti għall-koppji li m’għandhomx tfal.  Jispjega wkoll l-entużjażmu ta’ koppji li jaraw xaqq ta’ dawl f’dik il-ħajja li s’issa kienet kollha dlam. Barra minn hekk bħala konsulent fl-isptar, regolarment nara pazjenti bil-problema ta’ l-infertilita’. Hija xi ħaġa li regolarment tiġi quddiemna u f’dawn il-problemi ta’ l-infertilita’ l-IVF, biex ma noqgħodx ngħid l-assistenza prokreattiva kull darba,  hija l-unika tama għal dawn il-koppji.

Id-diskussjoni li għaddejja hi fuq jekk għandux ikun hemm xi tip ir-regolamentazzjoni li tirregola l-bioteknoloġija. Imma fil-fatt meta niġu fil-prattika hawn Malta x’għandna? Hawn Malta li għandna riproduzzjoni assistita. Fid-diskussjonijiet li saru s’issa kien hawn diskussjoni fuq stem cell research, diskussjoni fuq genetic diagnosis, saru interventi fuq il-filosofija ta’ l-etika li jaffettwaw dawn l-affarijiet, pero’ jien nixtieq nagħmel dan il-punt li naħseb li l-kumitat għandu jiffoka fuq l-aspett prattiku. Jiġifieri minn dawn l-affarijiet kollha li semmejt s’issa hija r-riproduzzjoni assistita li se tiġi affettwata minn xi liġi.  

Ir-riproduzzjoni assistita hija trattament ta’ l-infertilita’ li llum il-ġurnata hija ħaġa komuni. M’hijiex xi ħaġa li tiġi down the line imma hija xi ħaġa li wieħed se jaraha regolarment li nistennew li nsibuha fi kwalunkwe dipartiment tal-ġinekoloġija barra minn Malta. Nafu li terz tal-każijiet ta’ l-infertilita’ m’hijiex spjegata. Nafu li perċentwali tal-każijiet fejn dawn ibatu minn korrimenti rikorrenti se jispiċċaw infertili. Naħsbu li l-problemi ta’ l-infertilita’ f’Malta għandhom jiżdiedu u mhux jonqsu minħabba ħafna raġuniijet. Minn dawn il-fatti kollha flimkien jidher li l-bżonn ta’ l-IVF għandu jikber, mhux se jonqos żgur.  

Leġislazzjoni f’dan il-qasam m’għandu bl-ebda mod jaffettwa d-dritt tal-pazjenti tagħna li jagħmlu użu mill-prattika ta’ l-IVF bħal kwalunkwe ċittadin ieħor fl-Ewropa. L-IVF illum hija realta’ ta’ mediċina moderna. Għandha riżultati tajbin u hija stabbilita’ bħala waħda mill-avvanzi li għamlet input kbir fuq il-ħajja tal-koppja affettwata mill-problemi ta’ l-infertilita’.

Inħeġġeġ lill-kumitat li jagħmel distinzjoni ċara bejn dik li hija kura klinika u dik li hi riċerka fuq l-embryo uman.  Id-distinzjoni hija importanti meta wieħed jiġi biex jilleġisla, għax għalkemm hemm dibattitu morali għaddej fuq ir-riċerka l-IVF hija realta`.  Fit-trattament ta’ l-IVF ma jsir l-ebda esperiment fuq l-embryo uman. 

Is-sitwazzjoni f’Malta bħalissa tgħin biex jekk għandha ssir leġislazzjoni jew regolazzjoni ssir għax safejn naf jien, u kif qalu speakers oħra bħal Prof. Felice, m’hawnx experimentation fuq embryos. Veru li dawn l-affarijiet qegħdin viċin pajjiżna u jistgħu jidħlu, imma m’hijiex realta’ f’Malta.  Ma rridux li l-biża` li jidħlu dawn l-affarijiet isservi ta’ argument biex ngħalqu l-bieb fuq ir-riproduzzjoni assistita f’Malta.

Jiena ta’ l-opinjoni li peress li din hija ħaġa kumplikata ħafna, kif qal Mr Buttigieg, għandna nirreferu għall-esperjenza u t-tagħlim ta’ esperti li ddedikaw ħajjithom fuq din it-tema. Personalment naħseb li l-human embryology and fertilization authority ta’ l-Ingilterra hija l-aħjar istituzzjoni li teżisti u naħseb li jekk napplikaw il-prinċipji tagħha, il-bżonnijiet tal-pazjenti tagħna jiġu salvagwardati.

Nikkonkludi billi ngħid li dawn huwa l-focus ta’ l-intervent tiegħi, jiġifieri li l-IVF hija bżonn għall-pajjiż u l-prattika tagħha trid tiġi protetta.

  THE CHAIRMAN: Grazzi. Inti bażikament għamilt argument xi ftit differenti u għedt li rridu noqogħdu attenti li biex nirregolaw ħaġa nolqtu kollox u għalqu l-bibien, u għedt iva għall-IVF. Imma fuq il-kwestjoni tan-numru ta’ embryos li jiġu impjantati u li jiġu ffirżati ma smajna xejn. Fuq dan għandu jkun hemm xi tip ta’ regolazzjoni jew m’għandux ikun hemm?

MR MARK FORMOSA: Regolamentazzjoni dejjem tgħin. Pero’ triq issib il-formola t-tajba. Din il-problema prinċipali li għandi jiena, għax tista’ ssir regolamentazzjoni u jeħel kollox. Jiena nħoss li ma jistax ikun li jsir dan. Bħalissa jiena għandi koppji li qed jippreparaw biex jagħmlu l-IVF Malta u oħrajn li qegħdin barra minn Malta jagħmlu l-IVF. U dawn m’humiex ftit, anzi huma ħafna u aħna rridu nipproteġuhom. Ma nistgħux nwaqqfulhom l-oppotunita’ li għandhom.  Għalhekk naħseb li tajjeb wieħed jirreferi għal awtoritajiet ta’ barra u napplikaw il-kriterji tagħhom.  Issa jien personalment nemmen li embryo freezing hija l-aħjar soluzzjoni. (Interruzzjonijiet) Diffiċli ħafna li wieħed jirregola kemm se jkun hemm embryos għal dak il-particular cycle. Trid tieħu l-każ partikolari. Jekk għandek a 42 year old woman għandek four good quality oocytes, se tinsemina tnejn biss u l-oħrajn ma tużahomx?  U jekk one of the two you would have inseminated would have been the right one? Probabbilment forsi dik kienet l-unika opportunita’ ta’ din il-mara li jkollha baby għax ħafna minn dawn ikunu elderly women. Jiġifieri diffiċli ħafna li tilleġisla b’mod li tillimita eżatt per cycle kemm se toħloq embryos.  Xjentifikament hija diffiċli ħafna.  On paper tidher sabiħa ħafna kif inhi hawnhekk bħalissa… (Interruzzjonijiet) It doesn’t work.  

  THE CHAIRMAN: Imma finalment temmen li jrid ikun hemm ċerti standards li  jkunu applikabbli.

  MR MARK FORMOSA: Standards irid ikun hemm u jien qed nissuġġerixxi li għandna nirreferu għal standards li hemm barra minn Malta.  Aħna tħarriġna u studjajna l-Ingilterra, minbarra li morna postijiet oħra u nistgħu ngħidu li l-Warnock Committee  u l-HEFA għamlu ħafna xogħol u studju profond.

  THE CHAIRMAN:  L-Onor. Galea.

  ONOR. FRANCO GALEA: Ma nafx forsi tistax tispjegali jekk hemmx prattika partikolari li forsi t-tobba barranin jixtiequ jagħmlu imma li f’pajjiżhom m’hijiex permessa.  Per eżempju, inti għadek kemm semmejt il-freezing ta’ l-embryos. Barra minn Malta jista’ jkun hemm xi tobba li jixtiequ jiffriżaw tużżana u nofs, għall-argument, u f’pajjiżhom ma jitħallewx jagħmlu dan? Hemm xi prattika oħra li, per eżempju, tobba Ingliżi jridu jagħmluha ġo pajjiżhom u ma jistgħux jagħmluha?  

  MR MARK FORMOSA: Bħalissa l-iktar problema li għandhom huma t-Taljani minħabba l-liġi ġdida li rrestrinġiet ħafna. Fl-Italja filli kienu fertile ground għal mavericks filli f’daqqa’ waħda saru restritti ħafna. Ma tiġini f’moħħi l-ebda proċedura ta’ ċertu valur li forsi wieħed irid jagħmel. Dejjem issib xi tabib li jrid jipprova xi ħaġa, imma aħna nitkellmu fuq proċeduri li huma studjati u li wrew il-validita’ tagħom tul iż-żmien u li huma applikati, jiġifieri l-IVF u l-ICSI li ssemmiet fis-session l-oħra fil-każ ta’ male infertility.  

  ONOR. FRANCO GALEA: Meta qed nitkellmu dwar jekk għandniex nilleġislaw jew le u inti qed tgħid li l-Italja rrestrinġiet ħafna, hemm xi lok li forsi anke dawn il-prattiċi jistgħu jiġu prattikati ġo Malta u forsi f’pajjiżi oħra ma jistgħux jiġu pprattikati? 

  MR MARK FORMOSA: Bħalissa l-iktar problema li għandhom l-Italja hija prenatal genetic diagnosis. Jidhirli li din issemmiet ukoll fil-meetings ta’ qabel. F’każi bħal dawn wieħed jieħu ċellola mill-embryo in the early stages of development wara insemination u din iċ-ċellola li hija pluripotential tista’ ssirilha genetic diagnosis biex tara jekk dak iz-zygote li nħoloq li se jsir individwu huwiex ibati minn xi mard ġenetiku li forsi l-koppja jistgħu jkunu jbatu minnha.  

  ONOR. FRANCO GALEA: Xi jwassal lill-koppja jitolbu dak it-tip ta’ test?  

  MR MARK FORMOSA: Jew xi family history, jafu li jbatu minn genetic disease li tista’ tgħaddi minn ġenerazzjoni għall-oħra, jew inkella xi kultant jagħmluha wkoll fuq suspett meta, per eżempju, ikun hemm miscarriages rikorrenti u forsi wieħed ikun irid ifittex xi genetic problem fl-embryo.

  ONOR. FRANCO GALEA: Voldieri kif għedna rridu noqogħdu naqra attenti fuq dan it-tip ta’ genetic testing u naraw li l-informazzjoni tkun ta’ użu tajjeb, hux hekk? 

  MR MARK FORMOSA: Hekk hu. 

  THE CHAIRMAN: Inti temmen ma’ dak li qal Mr Buttigieg, u cioe` li l-koppja m’għandhiex dritt għat-tfal? 

  MR MARK FORMOSA: Jien nemmen li l-koppja għandha dritt għall-aħjar trattament available. Bħala tabib ma nafx jekk għandhiex dritt għat-tfal, pero’ għandha dritt għall-aħjar trattament available.  

  THE CHAIRMAN: Pero` jekk dan id-dritt m’huwiex tal-ġenitur imma huwa tat-tarbija temmen li għandha dritt ikollha tfal jew le? Qed nistaqsi dan għax aħna m’aħniex qed nitkellmu biss fuq id-dritt li koppja jkollha t-tfal. Inti għedtli għandhom dritt li jkollhom l-aħjar kura. Imma issa daħħalt terza persuna għax se ddaħħal wild ġdid, allura trid tqis bil-fors id-drittijiet tagħha?

 MR GEORGE BUTTIGIEG: Kif jista` jkollha d-drittijiet jekk għadha ma teżistix?

THE CHAIRMAN: Imma jekk se jdaħħalha fin-nofs se jkollha d-drittijiet tagħha. 

MR MARK FORMOSA: Jiġifieri inti qed tistaqsi jekk dan id-dritt jeżistix jew le?

THE CHAIRMAN: Iva.

MR MARK FORMOSA: Sinċerament ma nafx nirrispondik għal dik id-domanda.

  THE CHAIRMAN: Jien kont staqsejt domanda u se nerġa` nagħmilha għax nixtieq nisma’ l-opinjoni tagħkom. X’differenza tgħaddi bejn l-addozzjoni ta’ embryo u l-addozzjoni ta’ tifel?

  MR GEORGE BUTTIGIEG: Jiena naħseb li għandhom ikollhom l-istess salvagwardjar, u hija s-soċjeta’ li għandha tissalvagwardahom billi through counselling u assessment tal-ġenituri tara dawn il-koppji humiex f’pożizzjoni li jkollhom. L-embryo jew it-tifel ma jistgħux jiddefendu lilhom infushom fejn se jiġu addottati. Hija s-sistema li għandu jkollha kriterji biex tara min hu addattat biex jaddotta, sija embryo u sija tifel.

MR MARK FORMOSA:  Punt ieħor li nixtieq nagħmel huwa li bħala tobba aħna m’għandna ebda dritt  to withold therapy, lanqas fl-infertilita’. Jiġifieri kwalunkwe koppja li tiġi għandna għall-għajnuna ma nistgħux nagħmlu an assessment u ngħidu li lil dawn aħjar ma nagħtuhomx treatment.  M’għandna l-ebda dritt. Aħna għandna d-dover li ngħinuhom u ngħinuhom bħala koppja miżżewġa bl-aħjar mod possibli.

  MR GEORGE BUTTIGIEG: Pero trid tikkwalifika wkoll. Jiena naf b’tifla ta’ 16-il sena li kienet tipprova għal baby ma’ raġel miżżewweġ – naf għax ġiet għandi għall-kura - and I threw her out. 
Nixtieq nerġa` nsemmi punt għax forsi ma spjegajtux biżżejjed. Sija jekk ikun hemm leġislazzjoni u sija jekk ikun hemm regolazzjoni naħseb li jkun tajjeb li l-ewwel jittieħed parir billi wieħed iżur is-sistemi kollha ta’ l-Ewropa u jgħaqqad kollox minn universitajiet kattoliċi tipo Leuven fejn dawn għaqqdu x-xjenza, il-filosofija u l-kuxjenza kattolika f’mod prattiku.

  THE CHAIRMAN: Dr Portelli. 

  DR FRANK PORTELLI: Naħseb li kulħadd jaċċetta li tista` tiffriża sperm cells. Pazjenti li se jkollhom bżonn radiotherapy l-ewwel ħaġa li jagħmlu jsiefru.  Jiena għandi wieħed żgħir għadu se jiżżewweġ mar l-Ingilterra u ddeposita l-isperma tiegħu – hemm sperm banks apposta, tħallas il-kera every month jew every six months - biex meta jiżżewweġ ikompli jieħu t-treatment u mbagħad isib l-isperm cells tiegħu. Mela aħna diġa’ aċċettajna l-prinċipju li tista’ tiffriża l-genetic material tiegħek.  Aħna żgur bħala tobba m’aħniex se naqblu li jekk ikollok xi ħaġa frozen tarmiha. Imma jista’ jkun li inti ikollok “spare” embryos. Għaliex? Għax inti għandek 30% ċans meta timpjanta għax jekk timpjantahom kollha f’daqqa’ ma tridx li jkollok erba’ jew ħames babies għax din toħloq problema oħra. Darba inqalgħet problema fejn kien hemm min kellu numru ta’ babies f’daqqa minħabba dan il-prinċipju mbagħad ma ridithomx kollha.  Jiġifieri wieħed irid joqgħod attent.  Aħjar iżommhom frozen u mbagħad jekk tkun trid terġa’ li jkollha babies terġa’ tużahom. Imbagħad dawn ma tistax iżżommhom iffriżati indefinitely għax ma nafux kemm tista’ żżommhom. Jista’ jkun li l-genetic material tagħhom jibda jiddeġenera.  Ma jafux eżatti kemm tista’ iżżommhom iffirżati. L-Ingliżi għamlu liġi li wara sentejn trid tiddistruġġihom. Jiena ma naqbilx ma’ din.  
Jekk il-ġenituri naturali tagħhom ma jriduhomx għax għandhom familja kompleta, jista’ jkun ikollok koppji oħrajn li m’għandhom l-ebda ċans li jkollhom baby li jridu jaddottawhom. 
Dawn huma problemi li wieħed irid janalizzahom. Jekk għandek familja kompleta u għad fadallek l-embryos mhux aħjar teħodhom familja oħra li ma jistax ikollha tfal milli tarmihom?  Inti dejjem għandek din il-liġi tad-double effect.  Trid tagħżel.  Dik il-mara li saret qaddisa għażlet li jibqa` jgħix il-baby tagħha u tmut hi. Pero’ għażlet, għamlet deċiżjoni. Kieku ħadet it-treatment kienet tgħix hi u jmut il-baby.  Talli għamlet dik id-deċiżjoni l-Papa għamilha qaddisa.  Issa jekk aħna qed nippreservaw il-ħajja rridu nagħżlu. X’tagħmel, tiddistruġġi dawn il-frozen embyos jew inkella tagħtihom lil xi ħadd li hu mxennaq disperatament biex ikollu t-tfal? Jien naħseb li dan huwa dritt. Qiegħda fil-Genesi din għax jgħidlek: Morru u mmultiplikaw. Tant hija problema kbira li meta Abram  kellu din il-problema għax ma setax ikollu tfal minn Sara għax kien hemm l-eta’ – ma nafx kif kienu jgħoddu s-snin dak iż-żmien imma Sara kellha xi 90 sena u hu kellu xi 99 – li kellu jmur mas-serva Eġizzjana li kellhom li kien jisimha Hagar u kellu baby minnha.  U l-ewwel tarbija li kellu Abram - dan huwa l-partijarka ta’ l-ikbar tliet reliġjonijiet kbar fid-dinja, tagħna, tal-Lhud u tal-Musulmani - semmiha Ismael li tfisser ismagħni Mulej. Daqshekk kienet kbira il-problema li qallu: Ismagħni Mulej. Imbagħad kien hemm id-disgwid bejn Abram u Sara u fl-aħħar ġew l-anġli u qalulha li se jkollha tifel u twieled Iżakk. Ismael mar u fetaħ ir-reliġjon tal-Musulmani u Iżakk fetaħ ir-reliġjon tal-ġudaiżmu u tagħna.  Jiġifieri l-problema ta’ l-infertilita’ solvewha b’dan il-mod. Imma teżisti minn dejjem u tara li anke l-Mulej sema’ l-karba ta’ min ma kellux tfal.

  THE CHAIRMAN:  l-Onor. Azzopardi.

  ONOR. FREDERICK AZZOPARDI: Fl-opinjoni tagħkom x’differenza tgħaddi bejn regolazzjoni u leġislazzjoni.  

  MR MARK FORMOSA: Naħseb li leġislazzjoni tkun ħafna iktar diffiċli li taġġornaha għax trid tgħaddi minn proċess u hemm ċertu ammont ta’ ħin u peress li dan huwa suġġett li qed jinbidel u jiżviluppa b’ċerta rapidita` forsi regolazzjoni għandha l-prattiċita` tagħha li m’għandhiex bżonn tgħaddi mill-proċess tal-leġislazzjoni kull darba li forsi jinbidlu xi affarijiet.

  MR GEORGE BUTTIGIEG: Hemm aspett ieħor ukoll. Jien nifhimha li f’regolazzjoni hemm bieb iktar miftuħ għad-djalogu u għall-parir milli hemm f’leġislazzjoni li qiegħda biex tara jekk taqbiżx il-line minn naħa jew oħra u taqlagħha ġo rasek.  Neħodha bħala xi ħaġa iktar pożittiva.

  ONOR. FREDERICK AZZOPARDI: Jiġifieri fl-opinjoni tagħkom, kif qed nifhem jien, tippreferu regolazzjoni minflok leġislazzjoni.

  MR GEORGE BUTTIEGIEG: Jiena iva, definitely.

  DR. FRANK PORTELLI:  Sur President, f’laqgha preċedenti ta’ dan il-kumitat hemm ilmenti minn Prof. Emmanuel Agius li speċi l-kumitat tal-bioetika mhux qiegħed jingħata biżżejjed importanza.  Jien ma naqbilx miegħu li għandu jkun ir-regulatory body hu, imma l-opinjoni tagħhom hija valida. Jien attendejt anke għal xi meetings li organizzaw huma stess u tajjeb li dak il-kumitat jippromwovi aktar id-diskussjoni għax ikun dejjem qed jiżviluppa l-ħsieb. 

  THE CHAIRMAN: Jiġifieri inti qed tgħid li għandu jkun hemm żewġ bodies, dak li hemm illum u ieħor regolatorju?

  DR. FRANK PORTELLI: Għax għalkemm huwa advisory board donnu ħadd m’hu qed jagħti kasu kif fhimt l-ilment jiena.  

  MR GEORE BUTTIGIEG: Imma bord regolatorju fuq suġġett bħal dan irid ikun  speċjalizzat ukoll u mhux sempliċement kumitat tal-bioetika li se jkollu baħar ta’ deċiżjoniijet x’jieħu. Jiġifieri trid xi ħadd ħafna iktar speċjalizzat fis-suġġett milli korp li intgħażel biex jagħti opinjoni tiegħu fuq il-bioetika in ġenerali.  

  MR MARK FORMOSA: U trid il-clinicians fuqu wkoll.

 THE CHAIRMAN:  Aktar domandi? L-Onor. Galea.

 ONOR. FRANCO GALEA: Apparti li tista` tkun kwestjoni morali jew forsi wkoll scientific, kien hemm pajjiżi oħra fejn kien hemm donors within the family lit-tfal tagħhom?

  MR GEORGE BUTTIGIEG:  Iva, anke hawn Malta.

  ONOR. FRANCO GALEA:  Voldieri jista’ jagħti kas li l-papa’ jkun sperm donor ukoll għal bintu?  

  MR GEORGE BUTTIGIEG:  Le, jiena naf b’każ fejn il-papa’ kien sperm donor għal ibnu.

  ONOR. FRANCO GALEA: L-argument li rrid nasal għalih huwa li jekk se ngħidu go-ahead tista’ tagħmel “hekk” u tista tagħmel “hekk”, ikun aħjar fil-prattika forsi minħabba moral issues li l-ġenituri jgħinu lill-familjari tagħhom?

  MR GEORGE BUTTIGIEG: Din hija xi ħaġa li lili personali li tinkwetani ħafna. Iktar ma jkun viċin id-donor, iktar tinkwetani. Prof. Emmanuel Agius l-aħħar darba qajjem issue importanti ħafna li se tqum iktar fil-futur, l-identifikazzjoni tad-donor.  Kemm jista’ d-donor kif inhu bħalissa ma jkun jafu ħadd u kemm se tibqa’ challengable.  Jien naħseb li dik se tkun challengable ħafna u se jasal żmien li kollox irid ikun dokumentat. Fl-opinjoni tiegħi personali iktar ma d-donor ikun imbiegħed mill-koppja iktar aħjar.

  ONOR. FRANCO GALEA:  Dak kien l-inkwiet tiegħi. Għalhekk għamilt din id-domanda.

  THE CHAIRMAN: Dr. Portelli l-ewwel għedt li m’hawn ħadd mit-tobba li jipprattika xi eugenics. Ġieli kien hawn l-argument - bejn qrajna u ġieli smajna - li bl-iskoperti li qed isiru, mill-fażi li esperjenzajna ftit taż-żmien  ilu meta  kienu jsiru l-istate eugenics tan-Nażismu ta’ Hitler nistgħu ngħaddu għall-speċi ta’ parent eugenics, kif kien hawn min sejħilhom. Jiġifieri li issa l-ġenituri jibdew jagħżlu t-trabi kif u x’fatta, li ma tkunx eżattament terapija. Din tinkwetak u taħseb li hemmhekk huwa l-punt fejn wieħed jaqta’ line? 

  DR. FRANK PORTELLI: Anke skond l-Oviedo  Convention wieħed ma jistax jagħżel jekk it-tfal ikunux twal, ikunux b’għajnejhom blu jew inkella b’xagħarhom isfar, eċċ. U jiena kontra kif naħseb li huma t-tobba ta’ Malta kollha u anke l-politiċi. Imma jiena għandi ħabib li għandu tifel handicapped u jixtieq li jkollu tifel ieħor u qalli li jixtieq jagħmel it-testing.  Jekk bniedem għandu l-ewwel tifel bi problema m’għandux ikollok id-dritt jagħmel testijiet fuq it-tieni wieħed biex ikun jaf jekk hux se jkollu l-istess problema? Imbagħad you can freeze it.  Jekk inti tara …. (Interruzzjonijiet)  

  THE CHAIRMAN: Imma dik ma toħloqx pressure fuq abort?  

  DR. FRANK PORTELLI: Le, jiena qed ngħid fuq pre-implantation. Jien qed insemmi dan il-każ biex nuri dan il-bniedem x’qiegħed iħoss. Diġa’ qed jerfa` salib. Dan dejjem jaħseb meta jmut hu x’se jiġri minn ibnu. Dan għad għandu 40 sena u diġa` qed jaħseb meta jmut hu x’se jiġri. Issa dan forsi jgħix 40 sena oħra. Imma dik hemm f’moħħu il-ħin kollu. Aħseb u ara jekk ikollu ieħor! Imma jixtieq ikollu ieħor li jkun mingħajr problemi biex hu jista’ jgawdi wkoll.

 THE CHAIRMAN: Jiġifieri inti tqisha bħala terapija din?

  DR. FRANK PORTELLI: Illum tista’ tagħmliha mill-polar body  well before implantation. U tista’, jekk temmen li għada pitgħada se jkun hemm kura,  iżżommhom frozen. L-avvanzi li qed isiru huma tant rapidi li dak li qed ngħidu llum aħna sa sena oħra nofsu jista` jkun obsolete.
  THE CHAIRMAN: Mr Buttigieg.

  MR GEORGE BUTTIGIEG: Jiġifieri inti qed tidentifika problema għal raġunijiet tajbin u dak l-embryo se teqirdu jew tiffriżah u nagħmlu ieħor ġdid li jkun tajjeb.  Qed nifhem sew?

  DR. FRANK PORTELLI: Jiena bdejt biex ngħid li ma tistax tibda tagħżel il-karatteristiċi tat-tfal tiegħek, tridu twil, jixbaħ lin-nannu, ikollu xagħru isfar jew għajnejh blu.  (Interruzzjonijiet)  

  MR GEORGE BUTTIGIEG: Imma inti qed tagħżlu xorta waħda.

  DR. FRANK PORTELLI: Imma hemm differenza. Jien qed ngħid hemm familja li għandha ċerti problemi fil-ġenetika tagħha. Jiena nemmen Ii għandek dritt li tagħżel the best. In-natura tipprova hi stess tagħżel the best, tagħmel il-proċess tagħha. L-ewwel int stess għedt li l-maġġoranza ta’ l-ispontaneous miscarriages isiru għax ikollhom genetic defects. Għalhekk in-natura twarrabhom.

  MR GEORGE BUTTIGIEG:  Imma jekk jgħix….

  DR. FRANK PORTELLI: Jien qed ngħid dik il-familja li taf li diġa` għandha dawn il-problemi u tixtieq li jkollha tarbija, inti tista’ tagħmel pre-implantation genetic diagnosis u tagħżel wieħed li ma jkollux il-genetic defect. (Interruzzjonijiet) Illum inti tista’ tieħu mill-polar body  u anke tista’ tieħu ċellola mill-blastocyst. Ma tkunx qtiltha. Jiġifieri jekk tiġi normali xorta tista’ timplantjah. Issa jekk joħroġlok difettuż tista’ tiffriżah, fl-opinjoni tiegħi, għax għada pitgħada jista’ ikun hemm treatment għalih. Mhux qed ngħid you destroy it, imma żżommu frozen ħalli jekk għada t-teknoloġija tagħtina ċ-ċans li nirranġawh, nirranġawh u nimplantjawh fuq l-istess familja.  Jekk ma jkunx hemm din il-familja available għax issa hija complete jiena ma nħoss xejn kontra li dak l-embryo jiġi addottat minn familja oħra. Jekk imut b’mewta naturali għax bid-degeneration tal-genetic material tiegħu allavolja pprovajt iżżommu in the best possible circumstances xorta ddeġenera u spiċċa, allura fl-opinjoni tiegħi inti m’għamilt xejn ħażin. Jekk sadanittant ħarġet tekoloġija u stajt tikkoreġilu d-difetti - mhux qed nitkellem fantasija, hija ħaġa kredibbli - allura mbagħad tista` tagħtih lil dik il-famija stess jew lil xi familja oħra li trid tadottah.  Hawnhekk għandna diverġenza żgħira ta’ opinjoni, pero` hi x’inhi l-famija, jekk hux miżżewġin jew le, jiena nemmen li trid tkun koppja, mara u raġel.  

  MR GEORGE BUTTIGIEIG: X’jiġifieri diverġenza, mela għedtlek li jridu jkunu żewġt irġiel?!

  DR. FRANK PORTELLI: Le, għax inti l-ewwel semmejt dak il-każ ta’ dik it-tfajla ta’ sittax-il sena. Imma jiena qed ngħid li jekk, per eżempju, jiġu żewġ nisa li jgħixu flikmien kif hemm barra minn Malta li jkunu jridu t-tfal, jiena kontra. M’għandi xejn kontra l-orjentazzjoni tagħhom. (Interruzzjonijiet) Jistgħu jkunu stable ukoll, pero’ jiena nemmen li jrid ikollok role models.

  MR MARK FORMOSA: Jekk inti se jdaħħal koppja ta’ żewġ nisa hemmhekk jidħlu donors .… (Interruzzjonijiet)

  DR. FRANK PORTELLI: Imma mhux għalhekk qed ngħid jiena. Jiena qed ngħid li inti jrid ikollok role models, raġel u mara. 

  THE CHAIRMAN:  L-Onor. Asciak.

  ONOR. MICHAEL ASCIAK:  Jien jinkwetawni żewġ punti mill-punto di vista ta’ l-etika. L-ewwelnett mhux l-ewwel li f’dawn il-laqghat issemma l-famuż Warnock report.  Jien acquainted ħafna mar-rapport ta’ Mary Warnock li kienet mexxiet dan ir-rapport għall-house of representatives Ingliż u bażikament f’kuntest kattoliku wieħed ma jistax jaċċetta l-Warnock report. Fil-fatt meta kien sar dan il-Warnock report kien hemm a majority report and a minority report. Pero’ li qed jinkwetani huwa li hawnhekk ġew xi erba’ tobba li qed jibbażaw l-opinjonijiet tagħhom fuq ir-rapport ta’ Mary Warnock li kien sar għal stat Ingliż li f’dan il-qasam huwa liberali to the extent li llum qed jagħmillek human cloning. Fl-Ingilterra jsir human cloning. Ilu jsir xi sena issa. (Interruzzjonijiet)  Ċert minnha mija fil-mija. In United Kingdom there is human cloning occuring. It is occuring at the therapeutic level not at the level of reproduction but it is occuring.   Għalhekk il-biża’ tiegħi hi li nużaw l-Ingilterra u r-rapport ta’ Mary Warnock bħala l-istandard li għandna nużaw.  Din il-famuża Mary Warnock, għal min mhux acquainted mar-rapport tagħha, tgħid li l-ħajja umana tibda xi ħmistax-il ġurnata wara l-fertilizzazzjoni għax tgħid li trid tiġi fformata n-notochord eċċ. eċċ. Jiġifieri hawnhekk diġa’ għandna punt ta’ partenza li għal pajjiż bħal Malta l-Warnock report mhux aċċettabbli għaliex Mary Warnock tgħid: You have a human embryo on the 14th to the 15th day after fertilisation.  This is not acceptable to me.  Dik l-ewwel problema li qed tinkwetani.  Din tal-Warnock report ili nismagħha. Prof. Brincat kien semmih, intom semmejtuh ukoll… (Interruzzjonijiet) 

  MR GEORGE BUTTIGIEG: Jiena ma semmjetux.

  ONOR. MICHAEL ASCIAK: I’m not pointing fingers. I’m just talking fuq il-problemi etiċi li jeżistu.  Jiġifieri ma nistgħux insemmu dan il-famuż Warnock report mingħajr konsegwenzi etiċi għal pajjiż kattoliku. Dik l-ewwel  problema li għandi.  Jien m’hu qed nipponta subgħajja lejn ħadd. Jiena nħoss ukoll li lanqas għandna nużaw l-Ingilterra bħala l-istandard li għandna nimxu fuqu.  Mr Mark Formosa semma l-Italja fejn hemm l-embryo protection act. Jiena nista’ insemmi l-Ġermanja li m’hijiex pajjiż ta’ wara l-muntanji imma għandhom embryo protection act which is very strict. Għaliex? Għax dawn għaddew minn esperjenza fil-gwerra fejn ħaddmu l-eugenica. Meta inti se tagħżel – hawnhekk forsi ma naqbilx ma’ Dr Portelli – lil xi ħadd fuq il-bażi tal-ġenetika tiegħu, għalkemm dan għadu embryo, fil-pre-implantation genetic diagnosis inti qed tagħżel bniedem fuq il-ġenetika tiegħu.  Issa aħna nafu li kull embryo fih id-difetti, għandek up to 5, 6 genetic deletions in every embryo.  Imma l-fatt li tinti se tagħżel l-embryo fuq l-imprint ġenetiku, that is eugenics. That is what the Germans did to the Jews.  Issa it is not at the level of a grown up person, pero’ it is at an embryonic level. U aħna jekk se jkollna liġi  ta’ fertilisation din se tkun qed tipproteġi l-embryo uman from the time - ma rridx ngħid moment,  we all know it’s about 20 hours - of fertilisation. Jiġifieri hawnhekk irridu noqogħdu ftit attenti f’dawn il-konċetti li qegħdin jintużaw. There is eugenics. Jekk inti se tagħżel an embryo on its genetic characteristics whatever they are, you have eugenics there. That is exactly the same thing li jagħmlu l-Ġermaniżi lil-Lhud.

  THE CHAIRMAN: Jiġifieri mhux qed tiddistingwi bejn terapija u enhancement inti?

  ONOR. MICHAEL ASCIAK: Le, jekk inti se tagħżel…. Per eżempju, jien asthmatic. Nittama li kieku l-ġenituri tiegħi kellhom iċ-ċans jagħmlu pre-implanataion genetic diagnosis kienu jiddeċidu li lili…. (Interruzzjonijiet) Naħseb li kull bniedem li hawn hawn ġew għandu xi difett, jekk mhux fiżiku mentali u naħseb li  rridu noqogħdu attenti immens x’approach nagħżlu. Pero’ il-Ġermaniżi huma very sensitive għal din il-kwestjoni u għandhom l-embryo protection act li hija iebsa ħafna. U l-Ġermaniżi jgħidu li din tiddistingwi l-embryo at the end of fertilisation, when you have genetic fusion, when there is individuation u ma tħallix li jsiru ċerti  proċeduri ta’ għażla ġenetika li fl-opinjoni tiegħi huwa importanti.  Jiġifieri dan mhux bħar-rapport ta’ Mary Warnock. Fil-Ġermanja jgħidu li at the end of fertilisation you have an embryo. The Warnock report jgħid  after 15 days of fertilisation.  Jiġifieri hemmhekk hemm diġa’ diverġenza kbira.  

Pero rrid nistaqsi mistoqsija lil Mr Mark Formosa. Inti qed tgħid li bilfors irid ikun hemm freezing.  Issa inti għandek il-liġi Taljana u l-liġi Ġermaniża li jillimitaw in-numru ta’ embryos li inti tista timplantja. U meta inti qed titkellem fuq freezing diġa’ awtomatikament qiegħed tibgħat dak l-embryo lejn futur inċert. Veru li embryo tista’ tiffriżah temporanjament. Jekk bejn il-fertilizzazzjoni u l-impjantazzjoni l-omm tkun marida u wieħed jiffriża biex jippreserva sakemm l-omm terġa’ tiġi b’saħħitha ma nara xejn moralment ħażin. Pero’ li inti se tħalli l-embryo iffriżat,  li bid-definizzjoni tal-liġi Maltija probabbli jkun li għandu l-istess jeddijiet bħali u bħalek, bl-option li entwalment se titfi l-fridge bħalma ġara fl-Ingilterra u tħallih imut, dak huwa disprezz kbir lejn id-dinjita` umana. Fil-fatt  għandek pajjiżi fl-Ewropa li din ma jħalluhiex tiġri.  Jiġifieri hawnhekk irridu noqogħdu ftit attenti.

  MR MARK FORMOSA: There is a solution. 

  ONOR. MICHAEL ASCIAK: Jista’ jsir l-ICSI f’kollox, hux hekk?

  MR MARK FORMOSA: Le. Jien kont iffortunat li rajt it-teknija li jużaw fl-universita’ ta’ Leuven fejn tista’ tagħmel freezing fil-pro-nuclear phase qabel ma jkun hemm fusion tal-chromosomes ta’ l-isperm u l-ova. Teknikament it is not a zygote yet. Dik hija t-teknika li konna nużaw Lueven.

  ONOR. MICHAEL ASCIAK:  Dik hija importanti. Imma qed tifhmu l-punt tiegħi li permanently freezing an embryo is a…. (Interruzzjonijiet) 
  MR MARK FORMOSA: Imma if you are going to make that point, hemm soluzzjoni. Pero` l-problema hija kif se żżewweġ flimkien il-filosofija, l-etika u l-prattika. Diffiċli tirregola kif isir cycle ta’ IVF biex imbagħad ikollok riżultati tajbin, għax jekk se tirregola u tillimita bilfors irid ikollok il-freezing. Għalhekk għedt li trid tidħol il-freezing.

  ONOR. MICHAEL ASCIAK: Imma as a human being wouldn’t you apply the principle of precaution? Jiġifieri kieku kellek tagħżel li l-omm forsi jkollha inqas chances li toħroġ tqila versus il-fatt li inti bażikament se tikkonsenja embryo uman in permanent freezing conditions….(Interruzzjonijiet) Hemmhekk I would be in favour of precautions.

  MR MARK FORMOSA: Kelli ħafna koppji li ħarġu pregnant mill-frozen embryos barra. Jiġifieri din il-biċċa tal-freezing m’hijiex vera li hija a permanent consignement  to permanent limbo.  

  ONOR. MICHAEL ASCIAK: Imma jekk il-ġenituri jinqabdu tqal b’dak li  inti poġġejtilhom dawk l-embryos l-oħra x’se tagħmel bihom?  

  MR MARK FORMOSA: Ovvjament hemmhekk jidħol il-counselling għax il-koppja trid tkun ippreparata għal din is-sitwazzjoni.

  ONOR. MICHAEL ASCIAK:  Imma jien qed ngħid x’se tagħmel bl-embryos.

  MR MARK FORMOSA:  They have to be frozen.

  ONOR. MICHAEL ASCIAK: Imma for how long?

  MR MARK FORMOSA:  For as long as they hopefully either decide… Kelli koppji that they went up for each and every embryo.  Ma ħallew xejn warajhom. 

  ONOR. MICHAEL ASCIAK:  Imma nagħtu kas ikollok koppji li ma jridux jibqgħu jimpjantaw x’se tagħmel bihom?  

  MR MARK FORMOSA: Għandek l-option li toffrihom lil koppji oħra. 

  ONOR. MICHAEL ASCIAK:  Imma l-option li noffruhom lil koppji oħra se toħloq problemi etiċi kbar.

  MR MARK FORMOSA:  I don’t deny that  it’s a problem. Imma trid issib soluzzjoni għal dik il-koppja.

  ONOR. MICHAEL ASCIAK: Imma you are considering donation of these embryos to other couples.

  MR MARK FORMOSA: Imma dik m’hijiex xi ħaġa li tiddeċidiha hekk  dak il-ħin. Irid isir il-counselling u l-agreement minn qabel.

  ONOR. MICHAEL ASCIAK: Pero` f’pajjiż kattoliku bħalma hu Malta kull liġi li se jkollna trid tirrispetta din. U nara problemi etiċi bl-iffriżar, bl-aċċettazzjoni tal-Warnock report, bħala baseline, għar-raġunijiet li tajt. Dawk għalija huma żewġ problemi kbar.

  THE CHAIRMAN: Point taken. Dr Portelli.

  DR. FRANK PORTELLI:  Sur President, se nikkwota xi ħaġa minn dak li qal Prof. Agius f’waħda mil-laqghat ta’ dan il-kumitat. Dan kien qal hekk:-

‘‘Naturalment naraw li t-tagħlim tal-knisja ma jaċċetta l-ebda aspett ta’ teknoloġija riproduttiva u lanqas l-artificial insemination by husband.’’  

Skond Prof. Agius – issa jekk mhux hekk jgħidilna li mhux hekk – aħna ma nistgħu nagħmlu xejn u intom bħala politiċi nsara kattoliċi ma tistgħu tippermettulna nagħmlu xejn. Fl-opinjoni tiegħi din hija żbaljata. Din m’hijiex domma tal-knisja u huwa ħażin li jiġi xi ħadd hawnhekk, hu min hu u għandu kemm għandu esperjenza, u jgħid li din hija xi domma tal-knisja għax m’hijiex, u jiena nħoss li jkun qed jagħmel pressjoni morali fuq il-politiċi. Aħna parti mill-knisja daqskemm huwa parti mill-knisja Prof. Agius, la iktar u lanqas inqas.  L-opinjoni tagħna hija tajba daqs tiegħu.  Nistgħu nkunu żbaljati għax anke jekk taqra x’qal Bush fuq dan il-qasam issib li qal “and I pray to God that I’m right”.

   THE CHAIRMAN: Il-Professur Agius.
 REV. PROF. EMMANNUEL AGIUS (Professor of Biothics): Jekk toħroġ dak l-istatament mill-kuntest kollu ovvjament tista’ toħroġ bit-tip ta’ statement li ħareġ bih Dr Frank Portelli.  Jien tkellimt fejn mill-perspettiva morali tal-knisja qed tqis li dawn il-mezzi ta’ prokreazzjoni assistita huma moralment oġġezzjonabbli.  Pero’ fl-istess ħin semmejt id-distinzjoni bejn il-liġi u l-morali. Anke fid-dokument donum vitae l-knisja tgħid li dawk il-pajjiżi li ma jaċċettawx din it-tip ta’ perspettiva morali ma jfissirx li m’għandhomx jaċċettaw din it-tip ta’ teknika ta’ prokreazzjoni assistita sakemm jissalvagwardaw żewġ valuri mill-iżjed fundamentali, liema  huma r-rispett tal-ħajja umana mill-bidu u l-istituzzjoni tal-familja.  Jiġifieri jekk qrajt id-diskors kollu, jiena bl-ebda mod m’għedt li f’pajjiżna għandna nipprojbixxu legalment jew b’regulatory body l-in vitro fertilization, l-artificial insemination u l-kumplament.  Inti pinġejtni qisni xi wieħed li mhux qed nifhem is-sitwazzjoni reali ta’ pajjiżna u ta’ dawn il-koppji li tant niltaqa’ magħhom. Istituzzjoni bħalma hija l-knisja tgħid li moralment għandha oġġezzjonijiet għal dawn il-mezzi. Anke fi ħdan it-teoloġija morali hemm dibattitu enormi kemm dawn it-tip ta’ argumenti fuq ċerti mezzi għandhom bieb miftuħ ta’ diskussjoni iżjed ‘il quddiem fejn wieħed jista’ jikkjarifika l-punti.  Pero’ fl-istess ħin il-knisja ma tistenniex li pajjiż bħal Malta tilleġisla kontra dawn il-mezzi kollha.
  THE CHAIRMAN:  L-Onor. Portelli. 
  DR. FRANK PORTELLI: Irrid inkompli nirrispondi ftit lil Dr Asciak fuq il-cloning.  Nista` nassigurah li ħadd minna ma jaqbel mal-cloning, u din għedtha jien fil-bidu.  

  ONOR. MICHAEL ASCIAK: Imma jiena għedt li l-Ingilterra qed isir il-cloning.

  DR. FRANK PORTELLI: Mhux veru. Issa jekk hemm xi tabib maverick… (Interruzzjonijiet) Fl-Ingilterra huwa banned il-cloning.  

   ONOR. MICHAEL ASCIAK:   Dr. Portelli, l-Ingilterra qed isir il-cloning.   

  DR. FRANK PORTELLI:  L-ingilterra kien hemm tabib l-Ingilterra li qatel 250 ruħ, imma mhux it-tobba kollha jagħmlu hekk. Il-cloning huwa banned bil-liġi ta’ l-Ingilterra u aħna kontra l-cloning u jekk issir liġi biex ikun ban fuq il-cloning f’Malta m’hu se jkun hawn l-ebda tabib li jkun kontrtiha.  

  ONOR. MICHAEL ASCIAK:  L-argument tiegħi hu li ma rridux niġru wara l-Ingilterra f’kollox.   

  DR. FRANK PORTELLI: Issa rrid nirrispondik daqsxejn fuq tal-eugenics.  Hawn Malta m’hawn ħadd, s’issa żgur, li huwa b’xi mod favur il-eugenics. Il-eugenics  kienu biex joqtlu n-nies. We are a caring society  u qed nagħmlu minn kollox biex nerfgħu l-problemi tas-soċjeta’ tagħna meta jkollna lil xi ħadd li jkollu xi challenge, whether it is physical or mental, huwa x’inhu.  Nista` ngħidlek li aħna waħda mill-iktar caring society li jeżistu fl-Ewropa. Safejn naf hawn Malta ħadd qatt ma qatel lil xi ħadd għax kellu xi difett.  Lanqas nafu aħna kemm aħna ġenerużi ma’ dawn in-nies.

Issa li kont qiegħed ngħid hu li jekk inti ssib mezz kif tista’ tittestja pre-implantation qabel ma jibda jieħu u żżommu in abeyance, m’iniex qed ngħid li toqtlu… Jiġifieri inti tagħżel wieħed tajjeb u timplantjah. Jekk inti għandek ieħor tista’ żżommu frozen - mhux qed ngħid li titfi l-makna, iva saru żbalji – biex xi darba tipprova tikkurah, jiena personalment ma nsib l-ebda oġġezzjoni fuqha. (Interruzzjonijiet) Tiġinix bl-ereżija l-oħra li hawn fid-dokument li għax m’hemmx kura ma nippruvax nagħmel id-diagnosis.  Jiena nemmen li xi darba  nsibu l-kura.  Hekk nemmen jien.

  ONOR. MICHAEL ASCIAK: U jekk ma ssibx kura?

  DR. FRANK PORTELLI:   Il-kura se tinstab dejjem.
  ONOR. MICHEAL ASCIAK: L-Ingilterra għadhom kemm …… (Interruzzjonijiet)

  DR. FRANK PORTELLI: Inti qed tgħidli biex ma noqgħodx nikkwota l-Ingilterra u inti kkwotajtha xi għaxar darbiet issa.
  ONOR. MICHAEL ASCIAK: Imma l-Ingilterra kellhom 5,000 embryo fil-freezer u ddeċidew li jitfgħu l-freezer. 

  DR. FRANK PORTELLI:  Aħna kontra dak.  Aħna għedna li m’għandekx titfi l-freezer. Issa toqgħodx tgħid għaliex l-Ingilterra għamlu hekk…. (Interruzzjonijiet)  

  ONOR. MICHAEL ASCIAK:  Imma x’tagħmel bihom?   Tħallihom iffriżati?

  DR. FRANK PORTELLI:    Iżżommhom iffriżati. 

  ONOR. MICAHEL ASCIAK: In aeternum jiġifieri?

  DR. FRANK PORTELLI: Imma ppermettili almenu għad-diċenza. Meta kont qed titkellem int kelli aptit nirrispondik imma ma rrispondejtekx. Issa għax qed nerġa’ nitkellem jien trid titterrompini. (Interruzzjonijiet) il-Warnock report  jien semmejtu u int ma kontx hawn għax jien bdejt fis-6.30 p.m  u inti ġejt fis-7.15 p.m. u allura ma smajtx il-bulk ta’ dak li għedt jien. Jien għedt x’hemm fil-Warnock report. Il-Warnock report m’huwiex il-liġi ta’ l-Ingilterra. L-Ingilterra għandhom a regulatory authority fuq human reproduction and embryology u dik tagħmel ir-regolamenti u meta jsir żvilupp ibiddlu. Issa se noqogħdu ngħidu għax l-Ingilterra utilitarian! Inti ma smajtniex x’għedt fuq il-Ġermanja. Dawn għadhom trawmatizzati bil-gwerra għaliex għamlu affariijet li ma jinkitbux, affarijiet ħżiena u ħadd f’din il-kamra ma jaqbel ma’ dan.  U din hi l-problema hawnhekk. Ikun hawn nies li huma intelliġenti u anke kwalifikati u jibdew iħalltu ħaġa m’oħra. Aħna kontra l-eugenics. X’għandha x’taqsam il-kwestjoni tal-eugenics? Aħna se jgħaddilna mill-garigor ta’ moħħna li noqtlu n-nies immankati? Din l-akkuża li qed tagħmlilna?!  Imissek tistħi, bir-rispett kollu.

  ONOR. MICHAEL ASCIAK:  Qed ngħid li pre-implantation genetic diagnosis is a form of eugenics.

 DR. FRANK PORTELLI:  Jien ngħidlek li għandek tirtirha din, għax inti qed tgħidilna li aħna xi mument daħħalna l-idea tal-eugenics. Il-fundamentaliżmu huwa ħażin.

  ONOR. MICHAEL ASCIAK: Ma nirtira xejn. Il-pre-implantation genetic diagnosis is a form of  eugenics.  

  DR. FRANK PORTELLI:   Għandek żball kbir.  

  ONOR. MICHAEL ASCIAK:  Imma inti għandek l-opinoni tiegħek u jien għandi l-opinjoni tiegħi.  

    DR. FRANK PORTELLI: Naturalment. Imma x’irrikkmandajt jiena finanlment. Jien irrakkmandajt li l-Oviedo Convention. Kulħadd semagħni ngħidha. Jien m’għedtx li għandna naċċettaw il-Warnock report imma għedt li ndaħħlu l-Oviedo declaration.  Ejja ndaħħluha specifically.  Mhux nirrifjutawha kollha. Le, indaħħlu individual restrictions min-naħa tagħna fuq l-affarijiet li ma jgħoddux għal pajjiżna. Kieku smajtni mill-bidu kont tismagħni ngħid li l-ewwel iridu nippruvaw insibu l-kunsens. Fuq hiex naqblu? Naqblu fuq l-istem cells?  Nistgħu nagħmlu placental bank?  Iva, jista’ isir.  Mela ejja nitkellmu fuq l-affarijiet li huma positive, imbagħad ngħidu fuq ‘‘dawn” għadna ma nafux u allura noqogħdu bilqiegħda u niddiskutu. Imma mhux nakkużaw lil xulxin bil-eugenics.  Jiddispjaċini. 

  ONOR. MICHAEL ASCIAK: L-Oviedo Convention ma titkellem xejn fuq in vitro fertilisation.  
    DR. FRANK PORTELLI:  Ma jimpurtax.  Imma din from time to time tiġi emendata. Nistgħu mmorru u ngħidu x’nixtiequ ndaħħlu. Ikollna d-dritt u s-saħħa li nitkellmu u nikkonvinċi lin-nies forsi  jaċċettaw il-fehma tagħna.  Jew inkella ngħidu li qed indaħħlu t-tali restriction.  There is wrong in a healthy discussion.

  THE CHAIRMAN: Grazzi. Naħseb li l-argumenti tagħkom kienu ċari ħafna.  Nirringrazzjakom tal-preżentazzjoni tagħhom. Aħna nerġgħu niltaqgħu nhar it-Tnejn li ġej. 
Fit-8.50 p.m. il-Kumitat aġġorna għal nhar it-Tnejn, 7 ta’ Frar, 2005 fis-6.30 p.m.

